
Ons verkondig Christus wat gekruisig is ... Christus, die  
krag van God en die wysheid van God – 1 Kor. 1:23-24

REDAKSIONEEL

Profete, priesters en konings is ampte wat ons hoof
saak lik met die antieke tyd verbind. Vir ons is dit 

vreem de konsepte en, veral vanuit ’n gereformeerde 
le wens en wêreldbeskouing, is dit ook ampte wat ons 
mak lik met agterdog bejeën. In ons dag is “profete” ge
woon lik húlle wat daarop aanspraak maak dat hulle een 
of ander direkte kommunikasielyn na Bo het en open
ba rings ontvang waarvan nie eens die Bybel skry wers 
be wus is nie. “Priesters” klink onmiddellik ’n bie tjie 
Rooms, terwyl “konings”, ons óf aan die enkele Euro
pe se koningshuise met hul rykdom en swier laat dink, 
óf SuidAfrika se baie tradisionele konings wat met 
be las ting geld onderhou moet word.

Kragtens ons verbintenis
Hoewel hierdie ampte dikwels met die Bybelse tyd 
ver bind word en selfs in ons dag met vreemde inhoud 
ge vul word, beteken dit nie dat dit uitgedien is nie. 
Ge salf met die Heilige Gees, het die Here Jesus hierdie 
drie amp te in Hom self verenig: As ons hoogste Profeet 
en Le raar het Hy God se verlos singsplan aan ons be
kend ge maak; as ons enigste Hoëpriester het Hy ons met 
die eni ge offe rande van sy liggaam verlos en as ewige 
Ko ning regeer Hy oor ons lewens deur sy Woord en sy 
Gees (vgl. HK v/a 31).

Jesus Christus verlos ons egter nie net van die sonde en 
die dood nie. Daar gebeur meer. Deur die geloof word 
ons in Hom ingelyf en word ons op ’n mistieke wyse een 
met Hom (unio mystica cum Christo, aldus Calvyn). Ge
salf met dieselfde Heilige Gees, kry ons daarom ook deel 
aan sy salwing, sodat elke gelowige tot profeet, priester 
en koning geroep is (vgl. HK v/a 32). Ons vat dit saam 
on der die sambreelterm: die amp van die gelowige.

In hierdie uitgawe val die fokus op hierdie salwing in 
al sy verskillende fasette. Die mistieke verbintenis met 
Christus, vorm die basis vir die struktuur van die sigbare 
kerk. Die ampte wat deur Christus self vir sy kerk in ge
tel is, vloei hieruit voort, want Hý het ons “konings en 
priesters vir onse God gemaak” (Openb. 1:6). Hierdie 

mistieke verbintenis het nie net ’n effek op die kerklike 
lewe en inrigting nie, maar ook op die gelowige se alle
daagse bestaan. 

Verwaarloosde amp
Ons is dikwels vinnig om die vinger na kerke te wys wat 
nie ampsdraers het of waarin die ampte oënskynlik nie 
funksioneer nie. Dat die ampte in die kerk verwaarloos, 
geminag, verwring of selfs as oorbodig beskou word, is 
bloot die gevolg van ’n kerklike samelewing waarin die 
amp van die gelowige afgeskeep word.

’n Samelewing wat toenemend sekulêr word, kan ook 
toe geskryf word aan die verwaarlosing van hierdie amp. 
Dit is nie net goddelose mense wat verantwoordelik ge
hou kan word vir die toenemende goddeloosheid van 
ons tyd nie. Christene wat nie die verantwoordelikheid 
van die amp van gelowige opneem nie, het nodig om 
voor hul eie deure ook te vee. Waar die profetiese verant
woor delikheid om God se Woord as enigste waarheid 
te handhaaf en te proklameer, nie nagekom word nie, 
word waarheid toenemend relatief – elkeen kan besluit 
wat hy as waarheid beskou. Wanneer gelowiges nie as 
ko nings oor die sonde in hulle persoonlike lewens, huise 
en gemeenskappe regeer nie, is die gevolg dat dit in die 
naam van verdraagsaamheid toegelaat word. Waar ons 
priesterlik meer gedienstig aan die tydsgees is, is ons 
minder gewillig om ons liggame as ’n “lewende, heilige 
en aan God welgevallige offer” te stel (vgl. Rom. 12:1).

Gregg Morse, skrywer by Desiring God, waarsku tereg 
dat ’n mens so bekommerd kan wees oor alles wat buite 
jou mure aan die gang is, dat jy ’n blinde oog gooi vir 
dit wat daarbinne gebeur. Uiteindelik gaan God van óns 
verantwoordelikheid eis. Met “ons” bedoel ek meer as 
die individu, ek bedoel spesifiek vaders – hulle wat, soos 
Douglas Wilson dit noem, deur God as federale hoofde 
van hul gesinne aangestel is. Al het Eva destyds oortree 
en vir Adam verlei, is Adam voor stok gekry, want as 
korporatiewe verbondshoof van sy huishouding, het 
God van hom verantwoording vir Eva se optrede geëis. 

Profeet, priester, koning –  
dit begin by jou huis
Ds. Schalk Strauss

Die amp van die gelowige het dus nie net betrekking op 
my lewe as individuele gelowige nie, maar ook op die 
ver bonds verhoudings, die korporatiewe liggame, waar in 
God my stel. Een daarvan is natuurlik die kerk, maar 
die eerste boublok van hierdie liggaam, is die huis gesin. 
Daar om vra Paulus tereg in 1 Timótheüs 3:5: Maar as 
iemand nie weet om sy eie huis te regeer nie, hoe sal hy vir 
die gemeente van God sorg dra? Wanneer ons dus oor die 
amp van gelowige nadink, veral op ’n meer korporatiewe 
wy se, dan begin dit by die huis waarvan ek as hoof aan
ge stel is onder die Hoofskap van Christus self. Dit begin 
by manne wat hulle ampsverantwoor de likhede nakom.

Profeet van my huis
As profete is ons in die bevoorregte posisie om die Woord 
van God aan ons gesinne te verkondig. Ons is die gees
telike herders van ons huise. Ons opdrag is om ook hier 
die Woord van God “tydig en ontydig” te verkondig (vgl. 
2 Tim. 4:2). Dit het betrekking op beide die een wat die 
Woord bring en dié wat die Woord hoor. Selfs wanneer 
dit vir my as hoof van die huis “ontydig” is, behoort ek 
nie my verantwoordelikheid te ontduik nie.

Die vraag is hoe gereeld die Woord van God in ons hui
se gehoor word? Hoe gereeld hoor ons kinders, uit hul 
vaders se monde, wat God se wil vir ons lewens is? Weet 
my vrou en kinders dat ons gesin onder die Hoofskap 
van Christus staan en daarom voor sy Woord buig? As 
ons nie ons kinders die Woord leer nie, as ons nie valse 
idees en konsepte vanuit die Woord weerlê nie, as ons 
nie die ongehoorsame optrede van ons kinders uit die 
Woord teregwys en hulle leer wat reg en verkeerd in God 
se oë is nie, moet ons nie verbaas wees as ons kinders 
die kerk vaarwel roep of deur vreemde, wêreldse idees 
opgeslurp word nie. 

Priester van my huis
As gelowiges word ons opgeroep om ons hele lewe, uit 
dankbaarheid vir ons verlossing en tot verheerliking van 
ons Verlosser, in sy diens op te offer. Die priesters het 
egter ook vir die volk by God ingetree. Ons lees hoedat 
Job hierdie verantwoordelikheid as verbondshoof van 
sy huis opgeneem het: 

En elke keer as die dae van die maaltye om was, 
het Job gestuur en hulle geheilig. Dan maak Job die 
môre vroeg klaar en bring brandoffers vir elkeen 
van hulle; want Job het gedink: Miskien het my 
kin ders gesondig en God in hulle hart geseën! So 
het Job altyd gedoen (Job. 1:5).

Hoor ons kinders ons bid? Hoor hulle ons intree en 
pleit – ook vir húlle sonde en behoeftes? Sien hulle hoe 
’n lewe van toewyding en diensbaarheid lyk in die wyse 
waarop ek God dien – in my persoonlike lewe, in my 
huis, maar ook in die kerk? As ons nie bereid is om in 
ons eie huise onsself in God se diens te offer nie, moet 
ons nie verbaas wees as mense ook nie bereid is om dit 
in die kerk te doen nie. Wanneer ek as verbondshoof 
my gesin voorgaan in priesterlike diensbaarheid en 
toe wyding, sal ek sorg dat my gesin se lofoffer Sondae 
ty dens die erediens ’n crescendo bereik.

Koning van my huis
Koningskap van my huis is nie sinoniem met “baas van 
die plaas” nie. As konings staan ons heerskappy onder die 
Hoofskap van Christus. Ons bedien bloot sy Heer skap 
aan ons gesinne. Dit beteken egter ook dat Christus se 
heerskappy in die regering van my huis na vore behoort 
te kom. Ons behoort besluite te neem wat God behaag. 
Ons behoort keuses ter wille van ons gesinne uit te oefen 
wat spreek van wysheid – keuses wat gerig is op wat my 
gesin nodig het, eerder as op wat hulle graag wil hê.

Die geskiedenis van Eli is ’n sombere herinnering van 
die gevolge van ’n vader wat nie sy koninklike verant
woordelikhede nagekom het nie. As konings behoort 
ons te heers oor ons eie sondes, maar ook oor die sondes 
wat ons gesinslede se lewens bedreig. Ons behoort te 
waarsku teen die Bose wat hulle wil verlei en te sorg dat 
die poorte bewaak is. 

Ons moenie kla oor ’n losbandige samelewing, as 
ons nie oor die losbandigheid in ons huise heers 
nie. Ons moenie kla oor ’n wettelose samelewing, 
as daar geen dissipline in ons eie huise is nie.

Balans
Hoewel ons die drie terreine van die amp van die ge lo
wige apart bespreek het, kan dit nie van mekaar geskei 
word nie. ’n Koning wat nie ook priester is nie, lei tot 
vaders wat hardvogtig en hoogmoedig is. Konings wat 
oor sonde heers, sonder om as profete die weg aan te 
dui, is gevoellose diktators. Hierdie drie aspekte hou 
mekaar altyd in balans. 

Jeremia 6:16 moedig ons aan: Staan op die weë, en kyk en 
vra na die ou paaie, waar tog die goeie weg is, en wandel 
daar in ... Laat ons dan opnuut soos Josua ons verant
woor delikheid opneem en as verbondshoofde verklaar: 
Maar ek en my huis, ons sal die Here dien (Jos. 24:15). LIG IN DUISTERNIS

AMPTELIK

ONTVANG DIE WOORD

Om hierdie teks te verstaan, is dit nodig om eers ’n 
goeie begrip van die hele brief aan die Hebreërs 

te hê. Kortliks handel die brief oor ’n tweeledige pries
terdom. Die priesterdom van die ou bedeling was ’n 
mate riële priesterdom met tasbare versierings – die ta
ber nakel, offerandes – en met versoening wat in rituele 
toe gevou was. Alle aanstellings was tasbaar. Die nuwe 
orde is ’n geestelike priesterdom, met geestelike versie
rings, ’n geestelike tabernakel en offers. Alles wat hier mee 
te doen het, is geestelik van aard. Christus was in die 
beoefening van sy priesterlike amp en tydens sy offer aan 
die kruis, nie met fyn linne, goud of edelstene versier 
nie, maar met Goddelike liefde, wysheid, lankmoedig
heid, gehoorsaamheid en alle goeie deugde. Niemand 
behalwe God self of hulle wat met die Gees vervul is, 
kon sy versierings sien nie, want dit was geestelik. 

Christus het nie soos Aäron en sy opvolgers bokke, 
kal wers, voëls, brood of enige iets van vlees en bloed 
ge offer nie. Hy het sy eie liggaam en bloed geoffer. Dit 
was ’n geestelike offer, omdat dit deur die werking van 
die Gees gebeur, soos wat hier geskryf staan. Al was die 
liggaam en bloed van Christus sigbaar soos enige tasbare 
voorwerp, was die feit dat Hy dit geoffer het, nie voor 
die hand liggend nie. Dit was nie ’n sigbare offer soos 
wat die geval was met offers wat deur Aäron gebring is 
nie. Toe was die bok of kalf, die vlees en bloed, sigbare 
offers wat voor die oë van almal geoffer is en as sodanig 
erken is. Christus het Homself egter in die hart voor God 
geoffer. Sy offer was vir geen lewende wese sigbaar nie. Sy 
liggaam van vlees en bloed het daarom ’n geestelike offer 
geword. Op soortgelyke wyse offer ons, die na ge slag van  
Christus (ons Aäron), ons liggame aan God (vgl. Rom. 
12:1). Ons offers is ook geestelike offers, of, soos Paulus 

dit stel, ’n “redelike godsdiens”, want ons offer dit in die 
gees en dit word slegs deur God gesien.

In die nuwe bedeling is die tabernakel of huis van God 
ook geestelik; want dit is die hemel of dan die teenwoor
digheid van God. Christus het aan ’n kruis gehang; Hy 
is nie in ’n tempel geoffer nie. Hy is voor die aangesig 
van God geoffer en dit is waar Hy steeds is. Die kruis 
is ’n geestelike altaar. Die tasbare kruis was wel sigbaar, 
maar niemand het geweet dat dit Christus se altaar 
was nie. Weereens, sy gebed, sy gesprinkelde bloed, sy 
gebrande wierook, was alles geestelik, omdat dit alles 
deur sy Gees voortgebring is. 

Net so is die vrug en seëninge van sy amp en offerande, 
die vergifnis van sonde en ons regverdigmaking, ook 
geestelik van aard. In die ou verbond het die priester 
met sy offers en die sprinkeling van bloed, slegs maar 
’n uiter like vryspraak of vergifnis bewerk wat ooreen ge
kom het met die kinderlike toestand waarin die volk toe 
nog was. Die ontvanger daarvan is toegelaat om tussen 
die mense rond te beweeg; uiterlik was hy heilig en soos 
een wat van afsnyding (ekskommunikasie) gered is. Hy 
wat nie deur die priester vrygespreek is nie, was onheilig 
en is lidmaatskap in die gemeente geweier en hy is ook 
nie toegelaat om die voorregte daarvan te geniet nie. 
In alle opsigte was hy afgeskei soos dié wat vandag uit 
die kerk geban is.

Sodanige vryspraak het niemand innerlik geheilig en 
voor God geregverdig nie. Iets meer as dit was nodig om 
ware vergifnis te verseker. Dit was dieselfde beginsel as 
wat vandag met die toepassing van die kerklike tug geld. 
Hy wat nie vryspraak van die kerklike “regter” ontvang 

Christus, ons groot Hoëpriester1

Martin Luther

Skriflesing: Hebreërs 9:11-15

4  DIE BOODSKAPPER



het nie, sal sekerlik vir altyd uit die hemel gesluit wees. 
Aan die ander kant is hy wat deur die kerk geban is, 
slegs op pad hel toe indien die vonnis deur ’n hoër gesag 
bevestig word. Ek kan nie ’n beter vergelyking tref as om 
te sê dat dit dieselfde in die Joodse priesterdom was as 
wat dit vandag in die pouslike priesterdom is nie, wat, 
deur die oop en die toesluit, slegs uiterlike gemeenskap 
tussen Christene kan toelaat of verhoed. Dit is so dat 
God sulke maatreëls tydens die tyd van die Jode vereis 
het, sodat Hy hulle deur vrees kon inperk, net soos wat 
Hy nou die opdrag tot kerklike tug gee met die doel om 
(waar dit reg toegepas word) die kwaaddoener te straf 
en in te perk. In sigself het dit egter geen krag om mense 
tot heiligheid op te hef of om hulle in goddeloosheid te 
laat verval nie.

Met die priesterskap van Christus is daar egter ware 
geestelike vergifnis, heiligmaking en vryspraak. Dit 
hou stand voor God – God gee dat dit van ons waar is, 
of ons nou uiterlik afgesny, of heilig is, of nie. Christus 
se bloed het vir ons ’n vryspraak bewerk wat vir ewig 
vir God aanneemlik is. God sal ons sondes om daardie 
bloed ontwil vergewe vir so lank as wat die krag daarvan 
en die genadige intrede daarvan standhou – en dit is vir 
ewig. Daarom is ons vir ewig heilig en geseënd voor die 
aangesig van God. Dit is waaroor die teks gaan. Nou dat 
ons dit verstaan, kom ons gee aandag aan die volgende: 

Maar Christus, wat opgetree het as Hoëpriester 
van die toekomstige weldade ...

Die versiering van Aäron en sy nageslag, die hoë pries ters, 
was uiterlik en hulle kon slegs ’n formele soort ver gif nis 
van sondes vir die volk deur hul dienswerk in ’n ver
gank like tempel of tabernakel verkry. Dit was vir elkeen 
duidelik dat hulle vryspraak en heiligmaking voor die 
gemeente, slegs ’n aardse seëning was wat tot die tydelike 
beperk was. Toe Christus egter aan die kruis gehang het, 
het niemand gesien waar Hy voor God in die Heilige 
Gees was nie – versier met elke deug en genadegawe, ’n 
ware Hoëpriester. Die seëninge wat deur Hom verwerf 
is, is nie tydsgebonde, ’n soort formele vryspraak nie, 
maar is “toekomstige weldade”; seëninge wat geestelik 
en ewig is. Paulus verwys nie daarna as “toekomstige 
weldade” asof ons eers in die volgende lewe vergifnis 
en al die seëninge en goddelike genade kan verkry nie, 
maar omdat ons dit nou slegs in die geloof besit. Hierdie 
dinge is nou nog verborge, maar sal in die volgende lewe 

geopenbaar word. Weereens, vanuit die gesigspunt van 
die Ou Testamentiese priesterdom, was die seëninge 
wat ons in Christus het, seëninge wat nog moes kom.

... deur die groter en volmaakter tabernakel wat 
nie met hande gemaak is nie, dit wil sê, wat nie 
aan hierdie skepping behoort nie ...

Die apostel gee nie die tabernakel wat hy noem, ’n naam 
nie. Hy kan ook nie, want die aard daarvan is net te 
vreemd. Dit bestaan slegs voor die aangesig van God 
en is ons s’n deur die geloof en sal in die hiernamaals 
geopenbaar word. Dit is nie met hande gemaak, soos die 
Joodse tabernakel nie; met ander woorde dit behoort 
nie “aan hierdie skepping” nie. Die ou tabernakel was 
soos alle soortgelyke geboue, natuurlik gebou van hout 
en ander verganklike stowwe wat deur God geskep is. 
God sê in Jesaja 66:12: ... Waar is dan die huis wat julle 
vir My sal bou? ... Want my hand het al hierdie dinge 
gemaak, en so het dit alles ontstaan ... Die groter taber
nakel is egter nog nie gemaak nie; dit is nog nie voltooi 
nie. God is besig om dit te bou en Hy sal dit openbaar. 
In Johannes 14:3 sê Christus: En as Ek gegaan het en vir 
julle plek berei het ...

... ook nie met die bloed van bokke en kalwers nie, 
maar met sy eie bloed, een maal ingegaan in die 
heiligdom en ’n ewige verlossing teweeggebring.

Volgens Levítikus 16 moes die hoëpriester eenmaal per 
jaar in die Allerheiligste met die bloed van ramme en 
ander offerandes ingaan, om daarmee versoening vir die 
volk te doen. Hierdie seremonie beeld uit hoe Christus, 
die ware Hoëpriester, eenmaal vir ons sou sterf om ware 
versoening vir ons te verwerf. Eersgenoemde offer moes 
jaarliks herhaal word. Dit was ’n tydelike en onvolmaakte 
versoening wat nie vir ewig, soos die offer van Christus, 
genoegsaam was nie. Al val en sondig ons aanhoudend, 
het ons sekerheid dat die bloed van Christus nie val of 
sondig nie; dit hou stand voor God en die versoening 
is vir ewig en altyd. Beheers hierdeur, word die genade 
vir ewig herstel, sonder enige werk of verdienste van 
ons kant af, op voorwaarde dat ons nie deur ongeloof 
verwyderd staan nie.

Vervolg op bl. 11

________________________________________________________________

1 Uit Engels vertaal: https://bit.ly/3rQzP36

Dit is nie net ’n simptoom van die postmoderne era nie. 
Dit was nog altyd die wyse waarop mense opgetree het. 
Van die heel begin af, het die mens nog altyd sy eie kop 
ge volg en dit het hom elke keer net swaarkry en ellende 
ge bring. Dink maar terug aan die tyd van die Rigters, 
waar ons lees hoedat die mense gedoen het wat reg was 
in hulle eie oë (vgl. Rigt. 17:6; 21:25) en hoe dit telkens 
die val van die volk tot gevolg gehad het, omdat hulle 
met ’n valse sekerheid geleef en gedink het húlle is  
in beheer.

Ten spyte van die mens se grootheidswaan, sien ons 
dat God, wat genadig en barmhartig is, van die begin 
af sy kinders telkens uitred en lei deur hulp, wysheid en 
in sig wat Hý aan hulle openbaar. In die Ou Testament 
gebruik God drie spesifieke ampte wat Hy instel om die 
mense hierin te lei, naamlik die van profeet, priester  
en koning. 

Die profete was manne geroep om die wil van God aan 
die mense te openbaar. Dink maar aan Moses wat die 
volk uit Egipte na die Beloofde Land moes lei, deur vir 
hulle te wys op God se wil. Later hoor ons van profete 
soos Elía, Elísa, Jesaja, Jeremia en ander wat telkens die 
rigting moes aanwys deur te sê: So spreek die Here, Here. 

Die profete was dus manne, geroep deur God, om 
Homself en sy wil aan die mense te openbaar en 
so die regte rigting vir die gelowige aan te wys.

Die priesters is aangestel om hierdie sondige volk met 
hulle heilige God te versoen. Die werk van die priester 

was om namens die volk, deur middel van offers, by 
God in te tree. Nie omdat God nodig het om offers van 
men se te ontvang nie, maar omdat die volk moes leer 
dat sonde nie ongestraf sal verbygaan nie. Die bring 
van offers in die Ou Testament het ten doel gehad om 
die gelowiges te leer dat versoening met God moontlik 
is, maar dit was slegs moontlik deur ’n offer waar bloed 
ge vloei het om sodoende vir die sonde te betaal.

Die derde amp wat God gebruik het om sy volk te lei, was 
dié van koning. Hy was die een wat die volk met wysheid 
en insig moes lei. Hy moes ag gee op die woorde van die 
profete en die mense daarvolgens lei. In samewerking 
met die priesters, het hy leiding gegee en gesorg dat die 
volk getrou bly aan die voorskrifte en die wet van God. 

Hoe gereeld lees ons nie in die Ou Testament 
dat wan neer die koning afvallig geword het, hy 
vir homself priesters versamel het om aan sy 
af gods diens en voor keure uitvoering te gee en 
so die ganse volk in die af grond in te lei nie? In 
teen stelling daarmee sien ons tel kens dat waar 
die koning getrou was aan sy roeping, die volk 
die seën van die Here beleef, omdat hy die volk 
op die regte weë gelei het.

Hierdie drie ampte van profeet, priester en koning is 
nie mensgemaakte ampte of aanstellings nie, maar is 
deur God ingestel om iets van sy grootheid en genade 
en ver los sing aan ons te openbaar. Hierdie ampte word 
in Christus verenig en dit wys ons die volgende van ons 
Here Jesus Christus:

Profeet, Priester en Koning
Ds. Joubert Ferreira

HOOFARTIKEL

Die wêreld is omtrent op sy kop gekeer en ’n mens wonder hoe sal dit ooit kan verander? Die hartseer realiteit 
is dat baie min mense besef hoe skuldig én korrup én onkundig hulle is. Hulle leef in die waan dat hulle weet 
hoe en wat en waarheen. Dit is gewoonlik eers wanneer dinge skeefloop en hulle nie meer antwoorde het nie 
– wanneer die omstandighede skynbaar onmoontlik lyk – dat hulle begin soek na hulp, leiding en wysheid.

1 Jesus Christus as Profeet
In Deuteronómium 18:15,18 profeteer Moses dat 
Een sal kom wat die Woord van God aan die mense 
sal bring. Hierdie profesie van Moses word in Jesus 
Christus vervul, wat op besondere wyse God en 
sy wil aan ons openbaar het. Hy is die Woord wat 
vlees geword het en van die waarheid getuig. Wat 
is die waarheid waarvan Hy kom getuig? Hy getuig 
dat Hy die Messias is – die Verlosser wat deur die 
eeue verwag is! 

Die vervulling van die amp van profeet sien ons 
dus in die Here Jesus wanneer Hy aan ons open-
baar wie God die Vader en God die Heilige Gees 
is, maar ook wanneer Hy Homself as die Seun 
van God, die Verlosser en Saligmaker, openbaar.

 
Die profetiese amp van Christus het nie geëindig 
met sy hemelvaart nie: Hy is steeds profeet, want 
deur sy Woord wat vir ons opgeteken is, word God 
Drieenig en die waarheid van sy Woord steeds aan 
die wêreld geopenbaar!

2 Jesus Christus as Priester
Die priester was die een wat namens die volk by God 
ingetree het. Hy het die offer namens ander vir hulle 
sonde gebring. Hy moes die bloed van die offer op 
die altaar sprinkel, sodat daar ver soe ning tussen God 
en mens kan kom. Christus as dié Priester, offer nie 
’n dier nie, maar gee Homself as volmaakte offer aan 
die kruis in die plek van die son daar. Sy eie bloed 
word gestort, sodat sondaars skoongewas en met 
God versoen kan wees. Deur sy optrede word ons, 
wat vyande van God was, nou sy kinders.

Ook hierdie amp word steeds deur Christus beklee, 
want Hy tree nou as Hoëpriester vir ons in waar Hy 
aan die regterhand van die Vader sit.

3 Jesus Christus as Koning
Die koninklike amp word ook volkome deur Chris
tus vervul, want Hy is die Koning wat oor ons lewens 
regeer en ons daagliks deur sy Gees lei.
 
Christus se koninkryk is ’n geestelike koninkryk. 
In Johannes 18:36 sê die Here Jesus: My koninkryk 
is nie van hierdie wêreld nie ... Dit het dus nie ’n 
hoofkwartier of ’n vlag of ’n aangrypende embleem 
nie. Ons weet Hy is by ons teenwoordig waar ons 
as gelowiges byeenkom om sy Woord te hoor en sy 

sakramente te ontvang. Omdat dit tans ’n onsigbare 
koninkryk is, beteken dit dat mense sy Koningskap 
nou kan teëstaan, maar daar kom ’n tyd wat elke 
knie sal buig en elke tong sal bely dat Hý die Koning 
is. Intussen leef ons in ’n gevalle wêreld waar Hy as 
Koning teëgestaan word en waar ons, sy volgelinge, 
ook teëgestaan en vervolg word. Tog voorsien ons 
Koning en gee Hy aan ons wat ons nodig het. Hy 
gee aan ons geestelike krag deur die werking van sy 
Heilige Gees en so lei Hy ons daagliks as ons Koning. 

Elke gelowige is verbind aan Christus en met dieselfde 
Heilige Gees gesalf. Dit beteken dat elke Christen ook 
hierdie selfde drie ampte van profeet, priester en koning 
beklee. Ons vat dit saam onder die opskrif “amp van 
die gelowige”. As profeet word ons opgeroep om getrou 
die Woord en die waarheid van Christus aan ander te 
verkondig. As priester offer ons ons lewens op vir Jesus 
Christus, ons Here. 

Ons neem dus ons kruis op en volg Hom soos 
Romeine 12:1 van ons vra wanneer Paulus skryf: 
Ek vermaan julle dan, broeders, by die ont fer minge 
van God, dat julle jul liggame stel as ’n lewende, 
hei lige en aan God welgevallige offer – dit is julle 
re de like godsdiens. 

My lewe word dus ’n offer aan Hóm. As koning word ek 
opgeroep om te heers oor die sonde, om nie saam met 
die wêreld te gaan nie, maar daarteen te stry. 

In ’n tyd waarin mense nie besef hoe skuldig en onkun dig 
en korrup hulle is nie – ’n tyd waarin mense doen wat 
goed is in hulle eie oë en dit die gevolg van soveel pyn 
en lyding is – word ons herinner aan Christus wat vir 
ons die waarheid gebring het, ons met God versoen het 
en oor ons lewens heers. As ons ag slaan op sy Woord, 
sy offer en sy gesag en dit ons harte vermurwe en ver
ander, dan sal ons in staat wees om van Hom te getuig. 
Sodoende sal ons sondaars tot hierdie selfde wysheid 
en bewustheid van sonde, maar ook tot dankbaarheid 
vir verlossing waartoe ons gekom het, begelei.

In ’n wêreld wat op sy kop gedraai is, waar mense soe
kend na leiding en waarheid en wysheid is, kan ons 
deur ons optrede as profeet, priester en koning waar heid 
en hoop na die wêreld bring. Nooit deur onsself nie, 
maar net deur die krag en leiding van die Heilige Gees, 
wat wys ná en ons herinner áán ons Profeet, Priester  
en Koning. LIG IN DUISTERNIS

Jy is tot die amp gesalf
In die Ou Testament het die Here drie ampte ingestel 
om sy volk te bedien en te lei, naamlik konings, pries ters 
en profete.1 Wat egter belangrik is om raak te sien, is 
dat God die persone wat Hy in hierdie ampte aangewys 
het, laat salf het. Dink maar aan Aäron wat geroep is 
om hoëpriester te wees. 

Levítikus 8:12 sê: Daarna het Moses van die salf
olie op die hoof van Aäron gegiet en hom gesalf 
om hom te heilig.

In 1 Konings 19:16 lees ons dat die Here Elía beveel om 
Elísa in sy plek as profeet te salf. Ook konings is deur 
die Here geroep. Dink maar aan Dawid wat deur Samuel 
voor sy broers as koning gesalf is (vgl. 1 Sam. 24:11). 
Die salwing beteken dus dat jy deur die Here geroep en 
aangewys word om in sy diens te staan.

Die Here Jesus is ook gesalf vir die werk wat Hy op aar
de moes kom doen, maar sy salwing was anders as dié 
van die Ou Testament. Die Ou Testamentiese ampte is 
met olie gesalf, maar omdat Jesus hierdie drie ampte 
in Homself verenig het (profeet – Hand. 3:22, priester 
– Hebr. 7:21, koning – Lk. 1:33), moes sy salwing ook 
an ders wees. In Handelinge 10:38 word gesê dat God 
Hom met die Heilige Gees gesalf het.

Dit is belangrik om aan hierdie saak aandag te gee. Die 
Here Jesus is die Gesalfde van God. Maar “Gesalfde” 
is die Afrikaanse vertaling van Messias (uit Hebreeus) 
of van Christus (uit Grieks). Die aangrypende vir ons 
wat in 2022 lewe, lê in Handelinge 11:26 wat sê dat die 
volgelinge van Christus, “Christene” genoem word. Hy 

is die Christus – die Gesalfde – daarom is ons Christene, 
gesalfdes. Daaruit moet ons verstaan: Gesalf met die
selfde Heilige Gees as die Here Jesus, is ek as gelowige 
ook nou profeet, priester en koning. 

Wat behels hierdie ampswerk?
Om te verstaan wat die amp van gelowige beteken, moet 
ons verstaan wat dit vir die Here Jesus beteken het om 
al drie die ampte in Homself te verenig. Sondag 12 van 
die Heidelbergse Kategismus help ons hierin.

Die Here Jesus is ons hoogste Profeet, wat die verborge 
wil en raad van God aangaande ons verlossing ten 
volle openbaar het. Nie net het die profesieë in die Ou 
Tes tament na Hom gewys nie, maar die Here Jesus het 
in der daad die vervulling van daardie profesieë geword. 
Meer nog, Hy was die Profeet en Leraar wat die laaste 
woord kom spreek het. Hy het die wil van God ten op
sigte van ons verlossing en ewige lewe so volmaak aan 
ons kom leer, dat geen nuwe leer vir ’n kind van God 
ontvanklik mag wees nie.

Die Here Jesus was nie net hier op aarde Profeet 
nie – Hy is steeds besig met sy profetiese op-
drag. Elke keer as ek Bybel lees, is my hoogste 
Profeet en Leraar besig om my deur sy Gees 
te leer, want die Bybel is sy profetiese Woord.

Gesalf met dieselfde Heilige Gees as my Here Jesus, is ek 
ook profeet en word ek geroep om die Naam te ver kon dig 
van Hom wat my uit die duisternis tot sy won der bare 
lig geroep het. 

Die amp van die gelowige
Christus in die Christen
Ds. Willem van Schalkwyk

Vir die regte verstaan van die begrip “amp van gelowige”, moet ons verstaan dat ons nie buite Christus om daar
oor kan praat nie. As ons daaroor praat, praat ons ten diepste oor wie ek ín Christus geword het. Daarom moet 
ons aan die begin reeds weet dat amp van gelowige beteken dat ek meer en meer soos my Here Jesus Christus 
moet begin optree en leef.

Ek het ook die roeping om nie stil te bly oor die wonder 
van my verlossing nie. My woorde en my dade moet 
’n trekkrag in hierdie wêreld uitoefen. Meer nog, ’n 
ware profeet luister eers na die Here – hy bestudeer die 
Woord – voordat hy praat. As profeet van die Here moet 
ek praat en waarsku. Ek mag nie stilbly as my volk die 
weg van die Here verlaat het nie.

Die Here Jesus is ook ons enigste Hoëpriester, wat die 
offer van sy liggaam gebring het om ons te red en steeds 
by die Vader vir ons intree. Anders as die priesters van 
die Ou Testament, wat eers vir hul eie sondes moes 
offer en dan vir die sondes van die volk, klim ons Here 
Jesus self op die altaar en offer sy lewe as losprys vir die 
sonde van die kinders van God (vgl. Hebr. 710). Hoe 
aangrypend is dit nie: Hoëpriester en offerlam tegelyk!

My Hoëpriester tree ook vir my by die Vader in. As die 
Vader my wil straf vanweë my sonde, is dit die Here 
Jesus wat vir my pleit. Hy is my Advokaat by die Vader 
(vgl. 1 Joh. 2:1).

Gesalf met dieselfde Heilige Gees as my Here Jesus, 
moet ek as priester my lewe as ’n dankoffer offer. Uit 
dank baarheid vir my verlossing offer ek nou my geld 
én my goed én my tyd: my álles.

As priester moet ek ook vir ander offer. Soos die Here 
Jesus moet ek myself in diens aan my medegelowiges 
offer. Dit beteken ten diepste dat ek as priester die liefde 
van Christus aan die mense rondom my moet bedien.

As priester moet ek ook vir die gemeente en 
my volk by God intree. Ek moet hulle wat in 
nood en ellende verkeer, voortdurend in liefde 
aan my hemelse Vader opdra – dit moet deel 
wees van my gebedsaktiwiteit. Om priester te 
wees en nie vir ander geloofsgenote te bid nie, 
is om jou ampswerk te versaak.

In die laaste plek is die Here Jesus ook ons ewige Koning, 
wat ons deur sy Woord en Gees regeer en ons so beskerm 
dat ons nie ons verlossing kan verloor nie. As Koning het 
Hy aarde toe gekom en oorlog gemaak teen die duiwel 
en al sy bose magte en hulle oorwin. Nou regeer die 
duiwel nie meer ons lewens nie, maar die Here Jesus. 
As Koning regeer Hy ons deur sy Woord en Gees. Dit 
beteken Hy het vir ons die Bybel gegee as grondwet van 

sy koninkryk en ons móét daaraan gehoorsaam wees. 
Verder werk Hy ook met sy Heilige Gees in ons en wys 
vir ons die pad na Hom. Wie dit nie volg nie, sal die 
straf van die Koning ontvang.

’n Koning beskerm ook en die Here Jesus beskerm ons 
elke dag teen die aanvalle van die duiwel. Die duiwel 
wil ons steeds as sy kinders gevange hou, maar ons 
Koning laat dit nie toe nie – Hy beskerm ons sodat ons 
nie verlore kan gaan nie.

Gesalf met dieselfde Heilige Gees as my Here, moet ek 
soos ’n koning oor die sonde in my lewe heers. Ek mag 
nie maar ’n passiewe deelnemer aan my eie sonde wees 
nie. Ek moet elke dag daarteen stry en oorlog voer en dit 
deur die krag van die Heilige Gees oorwin. As koning 
moet ek die wette van God se koninkryk ken en liefhê 
en in my lewe toepas. 

Die amp bring verantwoordelikheid 
Wanneer die Here iemand tot een van die drie ampte in 
die kerk roep, plaas dit ’n bepaalde verantwoordelik heid 
op daardie persoon om sy amp so getrou as moont lik 
uit te voer. Met die amp van gelowige is dit nie anders 
nie. Om in die amp van gelowige te staan, beteken om 
deur die Here Jesus geroep te wees om om sy beeld  
te vertoon.

En dit is die ontsagwekkende wat ons moet besef wan
neer ons oor die amp van die gelowige praat: Ek gaan 
aan die groot, lewende God rekenskap gee van die ywer 
en getrouheid waarmee ek my amp beklee het – oor hoe 
ek Christus uitgeleef het.

Daarom is dit dringend nodig, veral in die tyd waarin 
ons leef, dat ons as gelowiges weer soos gesalfdes – soos 
Chris tene – sal begin optree en lewe. Dit is dringend 
no dig dat die amp van gelowige in ons lewens teregkom.

’n Heerlike toekomsverwagting
Vanuit die Skrif en eie ervaring weet ons dat ons hierdie 
opdrag nie volmaak kan uitvoer nie. Die troos is egter 
dat ons aardse stryd eendag sal oorgaan in hemelse 
heerlikheid. Dán is ons volmaakte profete wat die liefde 
en lof van God sal verkondig. Dán is ons volmaakte 
konings wat vir ewig oor die sonde sal heers. Dán is 
ons volmaakte priesters met ’n lewe wat ’n lieflike geur 
in God se teenwoordigheid sal versprei.
________________________________________________________________

1 Lees gerus die artikel van ds. Joubert Ferreira op bl. 6.

Wat het deur jou gedagtes 
gegaan toe jy as jong 
belydende lidmaat as 
diaken verkies is?

Daar was baie vrae wat deur 
my kop gemaal het. Ek het 
gewonder waarom soveel mense 
in die gemeente hulle vertroue 
in ’n 17jarige seun plaas. Ek het 
gewonder wat my ouers hiervan 
gaan dink? Ek het gewonder of 
ek gereed is om so vinnig ná my 

belydenisaflegging die amp te 
betree? Daarna het ek vir myself 
gesê dat ek oor die saak moet bid 
en die Here moet vra om my te lei 
om te weet of ek gereed is om die 
roeping te aanvaar.

Hoe het jy sekerheid  
oor jou roeping tot die 
amp gekry?

My geloof in Jesus Christus was 
uiteindelik my sekerheid. Ek het 
lank oor die saak gebid en vir die 
Here gevra om my te lei dat ek die 
regte besluit neem. Ek het ook die 
Woord geraadpleeg oor die doel 
van die diakenamp. 

Diakens moet getrou en 
ywerig die bydraes en 

goedere wat in die kerk 
gegee word, versamel 

en bewaar. Hulle moet 
ook nougeset sorg 
dat die middele tot 

ondersteuning van die 
armes gevind word. 

Ek het ervaar hoe die Heilige 
Gees oor hierdie saak in my werk 
en dit het uiteindelik vir my 
gemoedsrus gegee. 

Wat doen jy om jouself as 
diaken toe te rus?

Ek maak soos enige ander persoon 
voor ’n erediens of ’n vergadering 
veronderstel is om te doen. Ek 
bid dat die Here my sal gebruik 
om sy werk te doen en dat ek die 
ampswerk waartoe ek geroep is, 
tot die beste van my vermoë en 
tot eer van God sal doen. Ek lees 
ook deur die afkondigings om uit 
te vind of daar iemand met nood 
is en doen ook gereeld navraag 
by my wykslede of hulle iets aan 
lewensmiddele ontbreek of enige 
vorm van bystand nodig het.

Wat dink jy kan die kerk 
doen om seker te maak dat 
jong ampsdraers vir hulle 
dienswerk toegerus is? 

Ek dink die beste manier vir die 
goeie toerusting van ampsdraers, 
is om ’n goeie grondslag te lê. 
Verbondskinders moet vandat 
hulle vyf jaar oud is, gedurende 
verbondsonderrig deeglik in 
die basiese kennis van die Bybel 
ingelyf word. Soos hulle ouer 
word, moet daar meer in diepte 
na belangrike kerk en geloofsake 
gekyk word. Hierdie sake kan help 
om jongmense baie goed voor te 

ONS GESELS MET ...

Pieter MöllerPieter Möller
Pieter Möller is in sy matriekjaar, kort ná sy belydenisaflegging, as diaken in die AP Kerk Grootfontein verkies. 
Die meeste manne is oor die algemeen skrikkerig vir die uitdagings van ampswerk in die gemeente, wat nog te sê 
op so ’n jong ouderdom! Ons het met hom gesels oor die uitdagings wat aan ’n “jong” diaken gestel word. Hopelik 
sal dit ander jong manne help wanneer hulle self voor so ’n belangrike besluit te staan kom.

3.

4.

2.

Pieter Möller

1.

berei vir die amp, wanneer hulle 
daartoe verkies word (ouderling 
of diaken). ’n Predikant ontvang 
sy voorbereiding gedurende 
sy studies aan ’n kweekskool, 
maar lidmate se belangrikste 
voorbereiding begin in die 
verbondsonderrigklas.

Hoe hanteer jy moeilike 
situasies in jou wyk 
waarvoor jy nie opgewasse 
voel nie?

Ek het nog nie moeilike situasies 
in my wyk gehad nie. Wanneer 
ek enigsins ’n moeilike situasie 
in my lewe ervaar, waarvoor ek 
nie opgewasse voel nie, raadpleeg 
ek gewoonlik my pa. Hy is ’n 
ouderling in ons gemeente en hy 

is ’n bron van baie lewenswysheid. 
Ek sal egter nie net my pa 
raadpleeg nie, maar ek sal ook oor 
die saak bid en God om wysheid 
vra. Moeilike situasies is ook net 
moeilik of ingewikkeld wanneer jy 
dit moeilik wil maak. ’n Probleem 
het baiekeer ’n makliker oplossing 
as wat ons dink.

Vir watter situasies in jou 
ampswerk is jy skrikkerig of 
onseker oor die hantering 
daarvan en waarom?

Ek voel skrikkerig wanneer ek as 
diaken nie genoeg vir ’n lidmaat 
kan doen nie. Ek wil baie graag 
almal help wie ek kan. Situasies 
waar ek en die ander diakens 
lidmate nie meer finansieel van 

die kerk se kant af kan help nie, 
is situasies wat my die meeste 
skrikkerig en onseker laat voel.

Hoe belangrik was jou 
toerusting tydens jou 
belydenisjaar om jou voor 
te berei vir die amp?

Dit was baie belangrik. Gedurende 
my belydenisjaar het ek alles 
geleer wat vir my nodig was om 
die amp te betree. Ons het in 
diepte die rol van die ouderlinge 
en diakens in die kerk geleer. 
Daardeur is ons toegerus met 
die nodige kennis van wat die 
diaken in die kerk moet doen. 
Daarom kan dié wat tot die amp 
verkies word, met se ker heid die 
amp betree.

5.
6.

7.

LIG IN DUISTERNIS

Want as die bloed van stiere en bokke en die as 
van ’n vers ...

Oor die reinigingswater en die as van die rooi koei, lees 
gerus Númeri 19. Lees Levítikus 16:1415 om meer oor 
die bloed van bulle en bokke uit te vind. Volgens Pau
lus was dit formele en tydelike reinigings, soos hier bo 
genoem. Maar in God se oë reinig Christus die gewete 
van dooie werke, met ander woorde van sonde wat die 
dood verdien en werke wat in sonde verrig is en daar
om dood is. Christus reinig ons hiervan, sodat ons die 
lewende God deur lewende werke kan dien.

En daarom is Hy middelaar van ’n nuwe testa
ment ...

Onder die ou wet wat slegs vir formele of rituele vry
spraak voorsiening gemaak en tot gemeenskap met die 
naaste herstel het, het sonde en oortredings gebly en die 

gewete belas. Die siel het glad nie voordeel getrek uit 
die ou wet nie, aangesien God dit nie ingestel het om 
die gewete te reinig en te beskerm nie en ook nie om 
sy Gees te skenk nie. Dit is slegs gegee met die oog op 
ui ter like selfdissipline, selfbeheersing en teregwysing. 
Pau lus leer dus dat die mens se sondes nie onder die Ou 
Tes tamentiese bedeling verwyder is nie, maar gebly het. 

Nou is Christus egter ons Middelaar deur sy bloed. 
Daar deur word ons gewete voor die aangesig van God 
van sonde bevry, in soverre as wat God sy Gees deur 
die bloed van Christus beloof. Nie almal ontvang egter 
die Gees nie. Slegs hulle wat geroep word om vir ewig 
God s’n te wees, die uitverkorenes, ontvang die Gees.

In hierdie wonderlike boodskap vind ons dan die troos
volle lering dat Christus die Een is wat ons as Priester en 
Biskop van ons siele moet ken. Geen sonde word ver
gewe, of die Heilige Gees geskenk, op grond van werke 
of enige verdienste van ons kant nie, maar slegs deur 
die bloed van Christus en dit vir húlle wat God daartoe 
ver ordineer het. Hierdie saak word deeglik uiteengesit 
in die verskillende kommentare.

Vervolg vanaf bl. 5

Christus, ons groot Hoëpriester

LIG IN DUISTERNIS

Ek probeer regtig hard om te verstaan waarom kerk
mense op hierdie manier begin dink, aangesien dit vir 
my baie vreem de uitsprake is. Die enigste gevolgtrek king 
waar toe ek kom, is dat ons baie verskillend oor kerk en 
ge loof dink. Vir my is dit nog altyd baie belangrik dat 
elke gemeente regtig die kerk van Christus moet wíl 
wees, soos wat die Here in sy Woord leer dit moet wees. 
Dalk is dit een van die eerste verskilpunte. 

Ons kan nie Christus en sy kerk van mekaar skei nie. 
Die oomblik wat ons dit doen, sal dit nie meer ’n kerk 
wees nie, maar een of ander sosiale kring of ’n vereni
ging van mense met dieselfde belange of ideale. Dan is 
die kerk net soos ’n sportklub. As dít is hoe mense die 
kerk sien, dan begin ek verstaan hoe al die vreemde uit
sprake gemaak kan word, want jy kan inderdaad gaan 
hengel sonder om aan die hengelklub met sy besture en 
strukture te behoort. Alhoewel ons geroep is om vissers 
van mense te wees, is die kerk van Christus niks soos 
’n hengelklub nie.

Ek is nie deel van die kerk omdat godsdienstige akti wi
teite my gunsteling tydverdryf is nie. Nee, ek is lid maat 
van ’n kerk omdat Christus so kosbaar en heerlik is. Net 
Hý het die woorde van die ewige lewe (vgl. Joh. 6:68). Juis 
daarom is ek met vreugde deel van sy liggaam. Omdat 
ek één is met Christus, omdat ek gemeenskap met Hom 
het, juis daarom is ek deel van die gemeenskap van die 
gelowiges. Waar Christus sy kerk regeer, is dit ’n vreugde 
om deel van daardie kerk te wees. 

Ons kan sekerlik sê dat die kern van ons kerkwees gaan 
oor eenheid met Christus en met mekaar deur die werk 

van die Heilige Gees. Wanneer ek met geloofsoë na 
hier die kerk kyk, dan ontbrand daar ’n liefde vir die ge
meente binne my, want ek ervaar hoe die Here se liefde 
vir my, my lei tot ’n wederliefde vir Hom en ook tot ’n 
liefde vir sy kerk. 

Let net op die manier waarop daar in die volgende vier 
teksgedeeltes oor die kerk gepraat word.

Psalm 48:2-3: Die Here is groot en baie lofwaar
dig in die stad van onse God, sy heilige berg. Skoon 
deur sy verhewenheid, die vreugde van die hele 
aar de is die berg Sion, aan die noordekant, die 
stad van die groot Koning!

Jesaja 62:7: ... totdat Hy Jerusalem bevestig en 
maak tot ’n lof op aarde! 

Let mooi op die manier waarop die kerk beskryf word. 
Die kerk is ’n vreugde vir die hele aarde! Hoe kan ons 
wat deel is van die kerk dan nie oorloop van vreugde nie? 

Psalm 137:5-6: As ek jou vergeet, o Jerusalem, 
laat my regterhand dan homself vergeet! Laat 
my tong kleef aan my verhemelte as ek aan jou 
nie dink nie, as ek Jerusalem nie verhef bo my 
hoogste vreugde nie. 

Psalm 27:4: Een ding het ek van die Here begeer, 
dit sal ek soek: dat ek al die dae van my lewe mag 
woon in die huis van die Here, om die lieflikheid 
van die Here te aanskou en te ondersoek in sy 
tempel.

Is ’n kerkraad nog nodig?
Ds. Johan Schütte

Baie gemeentes het al vir jare nie ’n leraar nie; talle wyke het nie ouderlinge en diakens nie. Al meer kerklidmate 
woon nie meer eredienste by nie en volg blykbaar hulle gunsteling predikers se boodskappe via die internet. 
Daarom hoor jy al hoe meer die vraag: Het dit nie tyd geword om ontslae te raak van die outydse idee dat daar 
’n kerk en kerkraad moet wees nie? Waarom vashou aan uitgediende gebruike wanneer ons op nuwe maniere, 
los van die tradisionele kerke, ons geloof kan uitleef?

Hierdie vreugde oor die Here en sy kerk is vir al hoe  
meer kerklidmate onbekend. Dalk dink hulle nie in 
terme van ’n hengelklub oor die kerk nie, maar dalk 
re ken hulle dat die kerk(verband) soos ’n koöperasie 
werk en dat die hoofkantoor op elke dorpie ’n tak moet 
kom stig en bestuurders moet aanstel. Hoe dit ook al 
sy, dit is glad nie hoe ons oor die kerk van Christus 
moet dink nie.

Juis omdat Christus en sy kerk nie van mekaar geskei 
kan word nie, kan daar nie iets soos ’n kerklose Chris
telikheid wees nie. Daar kan ook nie iets wees soos ’n 
“Christuslose” kerk nie.

Jesus Christus regeer in sy kerk. Ons leer baie duidelik 
in Efésiërs 5:23 dat Christus die Hoof van die kerk is. 
Baie gelowiges sal hierdie woorde beaam. Kom dit egter 
in die praktyk van ons kerkwees, dan sien ons baie keer 
’n ander prentjie met pouse, sinodes, moderators of 
sinodale kommissies wat in effek die “hoof ” van die kerk 
gemaak word. Sodoende vind daar basies ’n staatsgreep 
in die kerk plaas. Dit is niks anders nie, as ’n poging om 
Christus te onttroon. Juis daarom beklemtoon ons dit 
selfs twee maal in ons kerkorde dat Christus die Hoof 
van sy kerk is. Artikel 7 lui:

“Christus, die Hoof van sy kerk, het vir die 
diens werk in sy kerk, die volgende besondere 
amp te ingestel, naamlik die van bedienaar van 
die Woord, die van ouderling en die van dia ken. 
Hierdie drie ampte is gelykwaardig, maar word 
in opdrag onderskei. By die uit oe fe ning van 
hulle roeping mag geen ampsdraer oor ander 
ampsdraers heerskappy voer nie, aangesien 
Christus die enigste Hoof van sy kerk is.”

Dit is nie óns kerk nie. Die kerk bestaan nie vir ons nie. 
Dit is Christus se kerk en bestaan om Hom te verheerlik. 
Hy het in sy Woord vir ons die manier gegee waarop Hy 
sy kerk regeer. Hy doen dit deur middel van diakens, 
regerende ouderlinge en lerende ouderlinge. Hy roep 
diensknegte om Hom as Koning te verteenwoordig.

Omdat die kerk van Christus die vrug van die werk van 
die drieenige God onder die Koningskap van Christus is, 
kan daar nie sprake wees van ’n kerk sonder die dienste 
van diakens, ouderlinge en leraars nie. Om te dink dat dit 
enigsins moontlik is, is om anders te dink oor die kerk 

as wat God in die Woord daaroor leer. Waar Christus 
oor sy kerk regeer, is ons nie uitgelewer aan die tirannie 
van magsugtige kerkleiers in ’n hoofkantoor nie. Verder 
word ons ook bewaar van die valse idee dat elke kerk 
outonoom is volgens die besluit van die meerderheid 
van sy lidmate. 

O nee, Christus regeer oor sy kerk en Hy doen 
dit op sý wyse. Dit is deur die genoemde diens-
te. Hy roep sy dienaars. Die kerkraad is nie 
die gemeente se verteenwoordigers nie. Hulle 
is nie daar om namens die gemeente besluite 
te neem of om uitvoering te gee aan die ge-
meente se besluite nie. Hulle is daar om in 
diens van Christus die versorging van sy kudde 
te behartig met volle verantwoordelikheid  
aan Hom. 

Enige sprake van ’n kerk sonder ’n kerkraad, is om an ders 
as Christus oor sy kerk te praat en te dink. Binne die 
gereformeerde tradisie is dit juis iets waarteen daar deur 
al die eeue gewaak is. Let byvoorbeeld op die treffende 
woorde van die Nederlandse Geloofsbelydenis in artikel 
30: “Ons glo dat hierdie ware kerk geregeer moet word 
volgens die geestelike regeringswyse wat onse Here ons 
geleer het in sy Woord, naamlik dat daar dienaars of 
herders moet wees om die Woord van God te preek en 
die sakramente te bedien; ook opsieners en diakens om 
saam met die herders as ’t ware ’n raad van die kerk te 
vorm sodat op hierdie wyse die ware godsdiens bewaar 
kan word en die ware leer oral versprei kan word; ja, 
ook die oortreders op geestelike wyse vermaan en in 
toom gehou kan word na die maat van hul behoeftes. 
Op hierdie wyse sal alles in die kerk behoorlik en orde
lik toegaan, wanneer betroubare manne gekies word 
volgens die reël wat die apostel Paulus daarvoor gee in 
sy brief aan Timótheüs.”

Dalk reken kerklidmate ook dat die kerkraad oorbodig 
is, omdat daar nie ag geslaan word op die Bybelse ver
eis tes vir ampsdraers nie. Wanneer toegewyde manne 
gekies word wat aan die Bybelse vereistes voldoen, sal 
dit nie net wees om vakante posisies te vul nie. Dit sal 
ware herders en voorgangers vir die gemeente wees en 
nie bloot uitvoerende beamptes of ’n beheerraad nie. 
By belse ampsdraers moet sorg dra vir die welsyn van 
God se kudde. Hoe kan ons daarmee wil wegdoen? 
Indien dit sou gebeur, word dit iets anders as ’n kerk. LIG IN DUISTERNIS

Is dít wat van kerke en gelowiges verwag word? Of moet 
ons onsself slaafs aan die regering onderwerp, soos wat 
sommige Romeine 13 eensydig wil interpreteer? Is ons 
verplig om aan die owerheid alle eer en eerbied te betoon 
en hulle in álles gehoorsaam te wees (as ons artikel 36 
van die Nederlandse Geloofsbelydenis net gedeeltelik 
sou aanhaal)? Wat ís die verantwoordelikheid van die 
kerk teenoor die staat?

Dit is nie die bedoeling van hierdie artikel om die ver
houding tussen kerk en staat in diepte te ondersoek en 
te bespreek nie. Deur die eeue woed hierdie debat in die 
kerk en ons sou baie tyd kon bestee aan die sienings van 
byvoorbeeld Augustinus, Luther en Calvyn in hierdie 
verband en hoe ons vandag na hierdie saak moet kyk. 
Ons gaan onsself egter slegs by die profetiese roeping 
van die kerk teenoor die staat bepaal. Hét die kerk so 
’n roeping en wát behels dit?

In die eerste plek word ons in 1 Timótheüs 2:2-4 
opgeroep om voorbidding te doen vir konings en 
almal wat hooggeplaas is, sodat ons ’n rustige en 
stil lewe kan lei in alle godsvrug en waardigheid. 
Want dit is goed en aangenaam voor God, ons 
Ver losser, wat wil hê dat alle mense gered word 
en tot kennis van die waarheid kom. 

Ons, gesamentlik as kerk en afsonderlik as gelowiges, het 
dus die verantwoordelikheid om te bid dat die regering 
lewe sal beskerm en bevorder, die goeie orde sal handhaaf 
en die bose sal bestry, sodat mense in vrede kan lewe 
en die evangelie sy vrye gang in die wêreld kan gaan.

Die kerk word egter nie net geroep tot voorbidding nie, 
maar ook tot getuienis. In Matthéüs 5:1316 vra die 

Here Jesus van ons as gelowiges om sout en lig van die 
wêreld te wees. In hierdie verband het die kerk daarom 
’n belangrike profetiese rol om te vervul: Om getuies 
te wees van die waardes wat God van elke samelewing 
vereis, om sodoende sy heerskappy uit te brei. Soos sout 
verrotting voorkom, moet ons die verrotting van die 
samelewing teëwerk. Soos lig moet gelowiges dít wat in 
die duisternis probeer wegkruip, ontbloot en die duis
ternis self verdryf. Terselfdertyd moet die kerk ook die 
lig van God se wil oor elke aspek van die lewe laat skyn.

Daar is verskeie voorbeelde hiervan in die Bybel. Dink 
maar aan Natan wat vir Dawid aanspreek oor owerspel 
en moord (vgl. 2 Sam. 12:112) en Elía wat nie skroom 
om Agab op sy verkeerde weë te wys nie (vgl. 1 Kon. 
21:1726). Ons sien dit ook duidelik by Jeremia, wat die 
woord van die Here aan verskeie konings bring (vgl. 
Jer. 22), valse profete teregwys (vgl. Jer. 28) en selfs die 
Here se wil aangaande buitelandse politieke beleid aan 
die regeerders en volk voorhou (vgl. Jer. 2:18). Petrus 
lewer getuienis voor die hoëpriester en die Joodse raad 
(vgl. Hand. 5:2732) en Paulus selfs voor konings en 
goe wer neurs (vgl. Hand. 24, 25).

So het gelowiges vandag steeds die taak om alle God ont
erende gebruike, wette en handelinge onder die lig van 
God se Woord te bring. Dit is ons roeping om onder meer 
op die huwelik as Goddelike instelling tussen een man 
en een vrou te wys. Ons moet korrupsie en wanbe stuur 
en diefstal in al hulle vorme teëgaan. Dit is ons taak om 
geweld en misdaad te stuit in soverre dit binne ons ver
moë is. Ons kan dit nie gelate aanvaar wanneer dwaalleer 
in ons skole en kerke verkondig word nie. Terselfdertyd 
is dit ook ons taak om positiewe getuienis te lewer deur 
beter alternatiewe – wat God se eer dien – voor te stel.

Die profetiese roeping van  
die kerk teenoor die staat
Ds. Jannie Bisschoff

Wat is die verantwoordelikheid van die kerk teenoor die instellings van haar tyd? Die Malawiese president het 
gedurende Januarie 2022 sy hele kabinet afgedank, nadat kerklike groeperings in daardie land druk op hom 
uitgeoefen het om korrupte amptenare binne die regering aan die pen te laat ry.1

Die profetiese roeping geld nie net vir die kerk as insti
tuut nie, maar ook vir elke gelowige. Daar om kan ons 
nie volstaan by verklarings wat die Sen tra le Kerke
kommissie uitreik en briewe wat daardie kom mis sie 
aan rolspelers soos die president van SuidAfrika rig 
nie. Die opiniestukke wat uit die pen van sommige van 
ons leraars in die media verskyn, is ’n verdere stap in die 
regte rigting, maar ons kan en behoort steeds méér te 
doen. Dit is nie genoeg dat gelowiges se stem net deur 
middel van hierdie formele kanale gehoor word nie. ’n 
Massakoor wat dieselfde refrein oor en oor herhaal, het 
oor die algemeen ’n baie groter impak as ’n solis, wat 
net hier en daar sy of haar stem laat hoor. Ons moet 
oppas dat ons nie in ’n soort sentralisme verval waarin 
ons hierdie belangrike taak aan sinodale kommissies of 
sentrale figure oorlaat nie.

Wanneer die Here Jesus van ons vra om sout en lig te 
wees, gaan dit egter oor baie meer as om net op spesi fie
ke tye en in spesifieke situasies profeties teen bepaalde 
dinge wat verkeerd is, op te tree. Dit behels boweal ’n 
in ge steldheid wat ons hele lewe raak. Daar waar ek by die 
werk of by die skool is, moet ek onder alle omstandig he de 
sout en lig wees. Daar waar ek tussen vriende en familie 
beweeg, moet ek smaak gee en die duisternis verdryf.

Ons as gelowiges kan oor die heiligheid van die huwelik 
praat totdat ons blou in die gesig is, maar wanneer ons 

eie huwelike in chaos gedompel is, sal dit van weinig nut 
wees. Ons kan oorverdowend skreeu oor korrupsie, maar 
as ons self oneerlik is, word ons slaankrag ingeboet. Die 
sout en die lig van die evangelie moet in ons eie lewens 
tot op grondvlak begin deurwerk, alvorens ons werklik 
’n verskil in hierdie wêreld sal kan maak.

Dit is waar dat Paulus ons in Romeine 13 oproep tot 
onderwerping aan die magte wat oor ons gestel is, omdat 
alle gesag van God afkomstig is. Hierdie oproep word 
egter begrens deur byvoorbeeld Petrus se verklaring in 
Handelinge 5:29: Ons moet aan God meer gehoorsaam 
wees as aan die mense. Net so bevestig artikel 36 van 
die Nederlandse Geloofsbelydenis ook verder dat ons 
net aan die owerheid gehoorsaam is in “alles wat nie 
stry met die Woord van God nie”.

In daardie opsigte wat die regering en watter ander 
instelling ook al wel teen die Woord van God gaan, het 
die kerk en gelowiges die verpligting om ter wille van 
God se eer daarteen op te staan. 

Ons het die roeping om (soos die profete van ouds) 
te sê: So spreek die Here Here ... Want ons burger
skap is in die hemele, van waar ons ook as Verlosser 
verwag die Here Jesus Christus (Filip. 3:20).

________________________________________________________________

1 https://bit.ly/3H2BtDW 

VOLGENS DIE ORDE VAN MELGISÉDEK

Melgisédek se naam beteken “koning van geregtigheid”. Hy was die koning van Salem (vrede), die latere Jeru
sa lem, en priester van God, die Allerhoogste (vgl. Gén. 14:1820; Ps. 110:4; Hebr. 5:511; 6:207:28). In Génesis 
14 lees ons van Abraham se ontmoeting met hierdie ietwat geheimsinnige figuur. Melgisédek het Abraham 
en sy moeë manskappe met brood en wyn ná hul geveg teen KedorLaómer versorg. Hy het Abraham in die 
Naam van God geseën en Abraham het hom met ’n tiende van al sy besittings vereer. Hierdeur het Abraham  
aan gedui dat hy Melgisédek as priester erken, wat ’n hoër geestelike rang as hyself gehad het.

In die Messiaanse Psalm 110, word Melgisédek as heenwysing na Christus uitgebeeld. Dit word in die He
breër boek herhaal waar beide Christus en Melgisédek as konings van geregtigheid en van vrede beskryf 
word. Melgi sé dek se priesterskap was anders as en verhewe bo dié van die Levitiese of Aäronitiese priester
ordes. Daarom word Christus se priesterskap daarmee vergelyk. Soos Melgisédek, was Hy tegelyk Priester 
en Koning. Hebreërs voeg ook by dat die uniekheid van Christus se priesterskap ook daarin bestaan dat dit 
’n ewige priesterskap is.

Daar is sommige geleerdes wat Melgisédek se verskyning in die Ou Testament as ’n “Christofanie” beskryf 
– ’n ma nier waarop Christus self aan Abraham verskyn het. Hierdie argument word gevoer aan die hand 
daarvan dat Abraham in Génesis 17 ’n soortgelyke Godsverskyning beleef het.

VERRUIM JOU BREIN

Kyk ’n mens egter noukeurig na die Nuwe Testament, 
is dit nie so klinkklaar hoe die leierskap in die vroegste 
kerk gelyk het nie. Dit is te verstane, want in die vroegste 
kerk is die organisatoriese struktuur nie pasklaar gegee 
nie, maar mettertyd gevestig. Daar word dikwels verwys 
na mense wat as leiers optree en persone wat ’n funksie 
van belang vervul, maar selde word daar na besondere 
ampte verwys. In Romeine 12:68 praat Paulus oor die 
gawes wat aan ons gegee is om die diens van die Here 
te doen. Hy doen dieselfde in 1 Korinthiërs 12:810. In 
albei gedeeltes is die gawes duidelike, dinamiese diens
werk deur gelowiges. Die dienswerk is egter nie aan ’n 
besondere amp verbind nie.

Twee plekke in Paulus se briewe dui egter op 
’n verbintenis tussen dienswerk en ampswerk. 
1 Ko rinthiërs 12:28-30 is insiggewend om die 
ver band te verstaan. In vers 28-30 dui Paulus 
die gawes aan as “ampte”: apos tels, profete, le-
raars, kragte, helpers – en dienste: genade ga wes 
van gesondmaking, regering, allerhande tale. 
Daaruit is dit duidelik dat die klem nie lê op 
die amp as ’n posisie van leierskap nie, maar op 
die wérk wat deur die ampsdraer gedoen word. 

In Efésiërs 4:11 word die gawes weer genoem, maar nou 
as “ampte”. Efésiërs 4:11 word dikwels gebruik om te ar
gu menteer dat die ampte van apostel, profeet, evange lis 
en herder en leraar1 in die gemeente van Éfese be staan 
het. Maar as ’n mens let op 1 Korinthiërs 12:2830, is 
dit meer waarskynlik dat Paulus na persone verwys wat 
diens werk verrig, eerder as na ampte in die betekenis 

van leiersposisies. Die “ampte” in die Nuwe Testament 
moet dus funksioneel eerder as struktureel verstaan 
word. ’n Belangrike uitvloeisel daarvan is dat ons in ons 
eie kerk steeds die amp funksioneel beskou. Daarom 
kan ’n ouderling of diaken net ouderling of diaken wees 
solank hy as sodanig dien. Wanneer sy termyn verstryk 
het – of wanneer ’n predikant sy dienswerk verlaat – is 
die persoon nie meer langer in die amp nie.

Die “amp” van apostel was natuurlik bekend aan al die 
gemeentes. Die amp was egter nie ’n gemeentelike amp 
nie, maar ’n buitengewone en unieke amp. Dit is deur 
Christus Self ingestel en die apostels is deur Hom aan
gestel (vgl. Lk. 6:1316). Die vereistes om in die amp te 
dien, word in Handelinge 1:22 en 1 Korinthiërs 9:1 ge
gee. Dit was mense wat ooggetuies was van Christus se 
opstanding en deur Hom aangewys is. Die apostelamp 
was dus beperk tot die elf dissipels en dan later Matthías 
en Paulus. 

Paulus leer dat die apostels se ampswerk “fondament
leg gend” was (vgl. Efés. 2:20; 1 Kor. 3:10). Hulle het nie 
net gemeentes gestig nie, maar het die fondamente van 
die regte leer gelê waarop die kerk gebou moet word. Die 
amp is nie voortgesit ná die afsterwe van die apostels nie. 
Dit was unieke, eenmalige ampswerk. Op die fon da ment 
wat deur hulle gelê is, word die kerk steeds gebou – maar 
die fondament is klaar gelê.2 Aansprake van persone dat 
hulle nou die apostelamp herstel of voortsit of dit in die 
hedendaagse kerk beklee, is vals en in teenspraak met 
die Nuwe Testament.3 

Naas die apostels in die besondere amp, was daar egter 
ook ander persone bekend as apostels. Sommige is apos 

Waarom bestaan sekere Bybelse 
ampte nie meer vandag nie?
Dr. Hendrik Breytenbach

Oor die hele wêreld spring daar oral nuwe “kerke” op. Die leiers van die nuwe denominasies probeer om gesag en 
status te verkry deur daarop aanspraak te maak dat hulle een of ander Bybelse amp of bediening verteenwoordig. 
In die gereformeerde kerke sou dit kwansuis verlore geraak het, maar nou is dit herstel in die nuwe denominasie. 
Daar word teruggegryp na die ampte van apostel, profeet, priester, oudste en nog ander deftige titels.

tels genoem omdat hulle saam met die apostels gewerk 
het. In Handelinge 14 word Barnabas as medewerker van 
Paulus ’n apostel genoem. In 2 Korinthiërs 11 en 12 grens 
Paulus homself skerp af teen mense wat hulself die amp 
toeeien en dus valse apostels is. In 2 Korinthiërs 8:23 
en Filippense 2:25 word met die term na mense verwys 
wat as gesante optree. Die dienswerk van hierdie persone 
word geassosieer met die prediking van die evangelie, 
maar dit moes in ooreenstemming wees met die leer 
van die uitverkorenes in die amp van apostel. Hoewel 
die valse apostels hulleself gesag en status aangematig 
het (vgl. 2 Kor. 11 en 12), het hulle nie as ampsdraers ’n 
gesagsposisie in die gemeentes beklee nie. 

In Efésiërs 4:11 word daar dus waarskynlik nie bedoel 
dat die gawes van apostels dié van ’n bepaalde amp in 
die plaaslike kerk was nie. Waarskynlik hang die gawe 
saam met die werk van die apostel in die gemeente – 
die bediening van die Woord volgens die leer van die 
apos tels (en profete). 

Die profete wat in Efésiërs 4:11 genoem word, is ook 
nie persone wat in die plaaslike kerk ’n ampsdraer met 
gesag was nie. Profete is bekend uit die Ou Testament as 
persone wat die wil van God bekendmaak. In die Nuwe 
Testament word selde na profete verwys. In Handelinge 
word profete vier keer genoem as mense wat die wil 
van God bekendmaak (vgl. Hand. 11:27; 13:1; 15:32; 
21:10). In 1 Korinthiërs 12:28 en 14:29 word profete weer 
genoem as persone wat ’n dienswerk in die gemeente 
doen – dienswerk van groot belang, naamlik om God se 
Woord te spreek. Slegs in Efésiërs 4:11 word die gawe as 
’n “amp” aangedui. Die profete het noodsaaklike diens
werk verrig deur die wil van God bekend te maak aan 
mense wat nog nie die Bybel as rigsnoer gehad het nie. 
Die profete wat in Efésiërs 2:20 genoem word as fon da
ment lêers, verwys egter na die Ou Testamentiese profete 
wat die beloftes van God aangaande Christus gegee het. 
Dié beloftes is in Christus vervul en die kerk staan op 
die fondament daarvan. Hoewel die profete nie in die 
gemeentes gesaghebbende ampswerk verrig het nie, het 
hulle ’n belangrike dienswerk verrig. Die dienswerk word 
steeds deur gelowiges voortgesit as profete. 

Van evangeliste lees ons net in Efésiërs 4:11 en in Hande
linge 21:8. Die dienswerk word ook in 2 Timótheüs 4:5 
ge noem. Soos die woord aandui, was die evangeliste se 
dienswerk om die evangelie aan ander mee te deel. Dit 
kom voor asof dié werk nie primêr prediking in ’n ge
meente was nie, maar op persone gerig was wat nog nie 

geglo het nie. Dit was waarskynlik ’n dienswerk wat deur 
gemeentes ondersteun is, maar dit was nie ’n “amp” wat 
in die plaaslike kerk as ’n gesaghebbende leiersposisie 
ge sien is nie.

Naas die unieke apostelamp, ken die Nuwe Testament 
slegs twee gemeentelike leiersposisies wat as “ampte” 
ge reken kan word.4 Dit is posisies wat in elke gemeente 
daar was. Die een amp was dié van ouderling of op sie
ner.5 Dit is twee woorde wat na dieselfde amp verwys 
en dieselfde dienswerk behels: regeerder, herder, leraar, 
toe ruster. Die klassieke formulier vir die bevestiging van 
ou derlinge gee ’n uitvoerige uiteensetting van die amps
werk, soos dit in die Nuwe Testament gegee word. Naas 
die ouderling is die amp van diaken in elke gemeente 
gevestig as ’n ondersteuningsamp. Hierdie “onder steu
nende” ampsdraers stel die ouderlinge in staat om hulle 
aandag te gee aan die geestelike versorging van die kud de 
van die Here.

Dit is dus nie so dat sekere Bybelse ampte vandag nie 
meer bestaan nie (behalwe die unieke apostelamp). Die 
By belse ampte gee nooit aan die draer daarvan ’n ver
hewe status of posisie nie. Dit is dienswerk onder die 
ge sag van die Koning, Jesus Christus. 

Grondliggend vir die dienswerk in die kerk bly 
steeds Christus se woorde in Matthéüs 20:27-
28: Elkeen wat onder julle die eerste wil word, 
moet julle dienskneg wees; net soos die Seun van 
die mens nie gekom het om gedien te word nie, 
maar om te dien ... 

Die dienswerk van die gelowiges word steeds uitgevoer as 
afspieëling van Christus se dienswerk. Uit sy drievoudige 
amp van Koning, Priester en Profeet, dien elkeen van 
ons as konings, priesters en profete – en beklee daardeur 
die amp van gelowige. 
________________________________________________________________

1 Sommige verstaan “herders en leraars” as een amp; ander sien dit as twee 
“ampte”. 

2. In die belydenis van Nicéa bely ons dit: “ek glo aan een heilige, algemene en 
apostoliese kerk”. Die apostoliese kerk is die kerk wat gebou word op die leer 
van die apostels.

3. John Piper. ‘Were apostles unique and unrepeatable messengers of Christ?’ 
https://bit.ly/3rfUkFU. ‘Is God restoring the offices of apostel and prophet in 
the church today?’ https://bit.ly/3Hi420b.

4. Benjamin L Merkle. The organization of the church. https://bit.ly/3ohfnWJ.

5. Ouderling kom van die Griekse woord presbuteros, waarvandaan ons die 
woord “presbiteriaal” in ons kerkregering aflei; terwyl opsiener van die 
Griekse woord episkopos kom, waarvandaan die woord “biskop” afgelei is.

Dit is die Here se wil dat sy kerk deur ampsdraers be dien 
word. Alreeds in die Ou Testament het die Here pro fe te, 
priesters en konings aangestel om sy volk na sy woord te 
rig. In die volheid van die tyd het Christus gekom en al 
drie die ampte in sy Persoon verenig. Die Nuwe Testa
men tiese kerk word deur dieselfde drie ampte bedien, 
naamlik dié van die predikant (profeties), ouderling 
(ko ninklik) en diaken (priesterlik). In der waarheid is 
dit God self wat sy kerk regeer, maar Hy gebruik mense 
om dit te verwesenlik.

Dit is belangrik om te weet dat ampsdraers 
nie deur men se in die amp gestel word nie. ’n 
Amps draer doen ook nie aansoek om een te 
word nie. Dit is die Here Self wat mense tot die 
amp roep, maar Hy gebruik die ge meen te in 
die no mi nasie- en verkiesingsproses. Die he le 
ver kie sing en roeping word deur die Heilige 
Gees ge lei, maar dit sluit nie lidmate se ver-
ant woor de li ke op trede uit nie. 

Ons word opgeroep om biddend en volgens die begin sels 
van die Woord op te tree. As verge ly king kan ons die 
voor beeld van die “Onse Va der” gebruik waar Christus 
ons leer bid: gee ons van dag ons daaglikse brood.

Dit beteken nie dat ons nou die heel dag op die stoep 
kan sit en niks doen nie. Die Here se handelinge sluit 
nooit ons verantwoordelike optrede, volgens die begin
sels van sy Woord, uit nie.

Gedeeltes soos 1 Timótheüs 3 en Titus 1 moet deeglik 
deur lidmate in die oog gehou word wanneer kerk raads
lede verkies word. Immers, dit moet alreeds biddend 

ver reken word wanneer lidmate kerkraadslede nomi neer. 
Dit is ’n geweldige groot voorreg om kerkraadslede te 
mag nomineer en te verkies, maar dit bring ook ’n groot 
ver antwoordelikheid mee. Paulus omskryf in 1 Ti mó
theüs 3 en Titus 1 die karakter en gedrag waaraan ’n 
kerk raads lid moet voldoen. Hy moet iemand wees wat 
aan hoë sedelike eise voldoen en bepaalde hoedanighede 
besit; hy moet derhalwe onberispelik wees. Dit beteken 
dat sy lewe sodanig moet wees dat niemand, binne of 
buite die gemeente, ’n vinger van beskuldiging na hom 
kan wys nie. 

’n Ampsdraer moet “die man van een vrou” wees. Dit 
moet ’n man wees wat aan sy eie vrou getrou is, nie los
ban dig is nie, nie aan pornografie verslaaf is nie, nie ’n 
saam woner is nie en ook nie aan egskeiding dink nie, 
maar wat getrou aan sy eie vrou is. Verder moet hy “nug
ter” wees. Dit beskryf ’n persoon wat in alle om stan dig
hede kalm en berekend kan optree. Hy moet “in ge toë” 
wees, dit wil sê hy lê selfbeheersing aan die dag en is 
ge dis si plineerd. Voorts moet hy ook “fatsoenlik” wees: 
sy optrede moet eerbaar, gepas en waardig wees. Hy is 
nie ’n persoon wat voortdurend aanstoot gee en die hele 
tyd op almal se tone trap nie. Daarby moet hy “gasvry” 
wees. As gaste en nuwelinge hulle opwagting by die 
erediens maak, moet kerkraadslede hulle tuis laat voel 
deur hartlike en warme optrede. 

Vir die voortbestaan van die gemeente is dit ook baie 
belangrik dat kerkraadslede en in besonder die ou der
linge, bekwaam moet wees om te kan “onderrig”. Hulle 
moet die Woord van die Here ken. Hulle moet manne 
wees wat persoonlike stiltetyd hou en ook in hulle huise 
huisgodsdiens doen. Hulle moet getrou Bybelstudie 
bywoon en natuurlik getrou wees in die bywoning van 
die erediens. Ons kan nie kerkraadslede verkies in die 

Hoe kies ek ampsdraers en  
wat kan ek van hulle verwag?
Ds. Paul Möller

In die Bybel word die kerk onder meer “bruid van Christus”, “liggaam van Christus” en “huishouding van God” 
genoem. Hoe die kerk van die Here bestuur en regeer word, is daarom uiters belangrik. 

hoop om hulle by die kerk betrokke te kry nie. Hulle 
moet die Bybel en ook die belydenisskrifte ken om dit 
aan ander te kan oordra en te verduidelik, veral aan die 
op ko mende geslagte. Hierdie kennis is ook noodsaaklik 
om dwaling uit die gemeente te weer. 

’n Kerkraadslid moet nie bekendstaan as die “voorste 
drin ker” in die kontrei nie. Hy mag nie ’n persoon wees 
wat sommer vinnig met die vuiste inklim nie, maar hy 
moet homself onder alle omstandighede kan bedwing. 
Hy moet nie strydlustig wees soos iemand wat altyd na 
rusie soek nie, maar hy moet ’n atmosfeer van vrede 
skep. Hy moet die eer van God ten alle tye soek en nie 
sy eie belang dien nie. Die vrug van die Gees moet in sy 
lewe sigbaar wees. Geld en status moet nie sy dryfveer 
in die lewe wees nie, maar eerder die koninkryk van 
God. Verder behoort ’n kerkraadslid in sy eie gesin ’n 
liefdevolle en verantwoordelike geestelike leier te wees. 
Hy leer sy kinders selfdissipline en gehoorsaamheid en 
hy moet uit die aard van die saak geen nuweling wees 
nie, sodat hy nie verwaand raak nie. Selfs mense in die 
gemeenskap moet goeie dinge van hom kan sê. Dit 
moet manne wees wat in toewyding aan die Here leef. 
In woord en daad moet hulle voorbeeldig wees en in ’n 
diepe persoonlike verhouding met die Here lewe. 

As ’n mens na al hierdie vereistes kyk, sal daar dan ooit 
iemand geskik wees om as kerkraadslid genomineer en 
verkies te word? Die belangrike punt om in te sien, is dat 
daar nie méér vereistes aan ’n kerkraadslid gestel word 
as wat aan enige lidmaat gestel word nie. ’n Kerkraads
lid is nie belangriker of moet aan meer norme voldoen 
as sy medegelowiges nie, maar moet tog wel begerig 
wees om deur die krag van die Heilige Gees al hier die 
waar des onberispelik uit te leef. As lidmate iemand wil 
no mi neer en verkies, moet hulle tog immers noukeurig 
op sy leefwyse let en indien hy in die een of ander opsig 
grootliks te kort sou skiet, kan dit die gemeente van die 
Here skade berokken. 

Dit is die tipe manne wat ons biddend moet nomi neer 
en verkies en dan kan ons van hulle verwag om hierdie 
beginsels uit te leef. Verder, omdat hulle eerbare manne 
is, kan daar van hulle verwag word om hulle ampspligte 
getrou na te kom, want hulle het dit immers teenoor 
die Here onderneem toe hulle voor die kansel ’n ge loft e 
af ge lê het. 

So sou ons ook van leraars kon verwag om soos her
ders die gemeente te voed en te koester. Die pre di kant 

is ver antwoordelik vir suiwer en deeglik voor be reide 
Woord verkondig, verbondsonderrig, Bybelstu die, wyks
byeenkomste en alle ander aksies. Daar is min dinge wat 
soveel waarde het in herderlike sorg as ge reel de huis
besoek, siekebesoek en pastorale besoeke. 

Lidmate kan van die ouderlinge, as konings, verwag 
om veral voor nagmaal in hulle wyke huisbesoek af 
te lê, waartydens hulle vanuit die Woord ’n oproep tot 
self on der soek rig. Ouderlinge moet in die Naam van 
die Here lidmate tot getrouheid aanspoor en dié wat in 
sonde volhard, vermaan en in liefde tugtig. Hulle het 
ver ant woordelikhede by die verbondsonderrig, jeug, 
in stand houding van die erediens, die roeping om ander 
na Christus te lei en vele meer. As konings moet hulle 
die gemeente só vanuit die Woord van God regeer, dat 
die Koning, deur die gehoorsaamheid van die gemeente, 
geëer sal word.

Die diakenamp word in ons dag baie onderskat deur 
onder meer van hom slegs ’n kollektant te wil maak. Die 
wese van hierdie amp lê in die voorbeeld van Christus as 
dienskneg by uitnemendheid en in sy verlossingswerk. 
Na die voorbeeld van Christus is elke diaken geroep om 
die geestelike nood van mense te verlig. Die formulier 
stel dit baie duidelik: “Verder is dit goed dat nie net met 
uiterlike gawes nie, maar ook met trooswoorde uit die 
Woord van God, aan die armes en noodlydendes hulp 
verleen word.” Die diaken moet gereelde huisbesoek by 
al die lede van sy wyk aflê en in besonder die liefdesdiens 
verrig deur ook vir elke lidmaat in die gesin voorbidding 
te doen. As ’n diaken gereeld by sy wykslede aan huis 
kom, sal hulle hom met hul nood vertrou. Die diakens 
moet die gemeente aanspoor tot onderlinge barm har
tigheid en liefde.

Ons moet met groot verantwoordelikheid ampsdraers 
nomineer en verkies. Ons kan hulle verantwoordelik 
hou om voorbeeldig te leef en ook hulle onderskeie 
op drag te getrou na te kom, maar ons moet onthou dat 
hulle net erdekruike is (vgl. 1 Kor. 4:7) en daarom moet 
ons volhardend en met deernis vir hulle bid. Ons moet 
aan hulle die nodige eerbied en respek ter wille van die 
amp betoon en ons moet deur ons samewerking hulle 
han de sterk, sodat God in elke gemeente verheerlik sal 
word. Mag elke ampsdraer die volgende nasê: 

Want ons ver kon dig nie onsself nie, maar Christus 
Jesus as Here, en onsself as julle diensknegte om 
Jesus wil (2 Kor. 4:5). LIG IN DUISTERNIS

“Almal wat die Evangeliewoord hoor en diep in 
die hart daardeur getref word en daarom hulle 

toevlug tot ons enigste Verlosser, Jesus Christus neem, 
staan in die amp van gelowige.”1 Uit die geledere van 
gelowiges word manne verkies om bepaalde dienswerk 
in die gemeente te verrig. In diens van die gemeente 
staan beide ou der linge (vgl. Hand. 20:2831) en diakens 
(vgl. Hand. 6:17) – elk met ’n unieke opdrag van die 
Hoof van die kerk, Jesus Christus. Hy roep sy dissipels 
met hierdie woorde: Kom ag ter My aan, en Ek sal julle 
vissers van mense maak (Mt. 4:19).

Vir drie jaar het hierdie manne saam met die Here 
Jesus geleef en is hulle deur Hom toegerus en voor berei 
om vir dienswerk uitgestuur te word. Om met vrug in een 
van hierdie ampte te staan, moet die betrokke broeder 
bereid wees om daarvoor toegerus te word.2 Onderrig is 
deel van die opdrag aan die kerk en die ampte in be son
der. Met die uitstuur van die apostels word dit aan hul le 
opgedra om dissipels te maak, hulle te doop en hul le te 
leer om alles te onderhou wat die Here Jesus hul le beveel 
het (vgl. Mt. 28:19).

In Efésiërs 4:1112 wys die apostel Paulus daarop dat 
hierdie ampte vir die kerk gegee word, sodat die heili ges 
deur hulle toegerus kan word vir hulle dienswerk waar
deur die liggaam van Christus opgebou word. 

Kerklike onderrig – of dan toerusting – is daarom nie 
net tot die kinders van ’n gemeente beperk nie. Kerklike 
on derrig kom ook nie tot ’n einde wanneer ’n kind ál 
die verbondsonderrigklasse deurloop het nie. 

Toerusting in die kerk gaan voort sodat ons al-
mal kan kom tot die eenheid van die geloof en van 
die kennis van die Seun van God, tot ’n vol was se 
man, tot die mate van die volle grootte van Chris
tus (Efés. 4:13).

Onderrig staan in die sentrum van die kerklike lewe en 
dit betrek elke lidmaat van die gemeente en die amps
draers in besonder.3 In sy brief aan Timótheüs wys die 
apostel Paulus daarop dat opsieners (ouderlinge) onder 

meer bekwaam moet wees om te onderrig (vgl. 1 Tim. 
3:2). Aan Titus word geskryf dat ’n opsiener iemand 
is wat aan die betroubare woord vashou, sodat hy met 
die gesonde leer kan vermaan en teësprekers weerlê 
(vgl. Tit. 1:9). Uit hierdie vereistes word dit duidelik dat 
op sieners voortdurend daarvoor toegerus moet word. 
Diakens word ook beskryf as “vol van die Heilige Gees 
en wysheid” (vgl. Hand. 6:3). Hierdie wysheid kom neer 
op kennis van die Woord van God.

Doelbewuste en gereelde toerusting aan ou der linge 
en diakens gee standvastigheid in die ge meen te. Dit is 
veral belangrik, omdat daar in baie gemeentes nie ’n 
voltydse leraar is nie en die ver sor ging van die kudde 
van die Here groten deels deur ouderlinge en diakens 
be hartig word.

Persoonlike toerusting
Toerusting begin egter nie eers wanneer ’n broeder 
ver kies en in een van die ampte bevestig is nie. Dit 
begin met persoonlike Bybelstudie. Die Woord van die 
Here moet voortdurend ondersoek en oordink word. 
In Psalm 119 vra die digter die Here om hom die weg 
van sy insettinge te leer en om hom verstand te gee, dat 
hy sy wet kan bewaar. Die Hebreërskrywer vermaan 
die ge meen te dat hulle vanweë die tyd leraars behoort 
te wees, maar dit nie is nie, want die geestesvermoëns 
is nie deur gewoonte geoefen nie (vgl. Hebr. 5:1214). 
By bel stu die is onontbeerlik vir elke gelowige en vir 
amps draers in die besonder. Ampsdraers is eerstens 
ver ant woordelik vir hulle eie toerusting, ten einde hulle 
taak en roeping as ouderling en diaken onderskeidelik 
te kan vervul. Dit sluit natuurlik die bestudering van die 
be lydenisskrifte in. Goeie kennis van die leer van die 
kerk sal ampsdraers in staat stel om hulle taak na behore  
te verrig.

Oriëntering 
Wanneer broeders vir die eerste keer tot die ampte 
ver kies word en bevestig is, is dit nodig dat oriëntering 
ge doen word. By so ’n geleentheid word gekyk na die 

Toegerus om die  
heiliges toe te rus
Ds. Henri Scherman

huis houdelike funksionering van die onderskeie ampte, 
die formulier vir die bevestiging van ouderlinge en dia
kens, asook die verwante artikels van die Kerkorde, waar 
die onderskeie pligte uiteengesit word.4 Daar kan ook 
gekyk word na die verskillende kerk vergaderings en die 
doel van elkeen. Oriëntering hoef nie gedoen te word 
wanneer ’n broeder eers die amp aanvaar nie. Dit kan 
goed wees om broeders by an der geleenthede bekend te 
stel aan die formulier en wat die kerkorde oor ampswerk 
leer, sodat hulle met hier die sake bekend is wanneer hulle 
vir die eerste keer in die amp bevestig word.

Deurlopende toerusting
Die toerusting van ampsdraers is nie eenmalig nie. 
Sinvolle toerusting word meer dikwels ge doen. Dit hoef 
ook nie baie tyd in beslag te neem nie. Daar kan tydens 
kerklike vergaderings tyd afgestaan word, óf daar kan 
eenmaal per maand of per kwartaal byeengekom word 
om op een aspek van die betrokke amp te fokus.

Buiten die pligbeskrywing soos in die kerkorde uit
eengesit, is daar verskeie ander sake wat aandag verg. 
Vir so ’n geleentheid kan ’n Bybelboek gegee word om 
deur te lees, waarna die inhoud tydens die toerusting 
be spreek word. Mettertyd groei ampsdraers tot ’n meer 
om vattende verstaan van die heilsgeskiedenis. In die 
toerusting van ampsdraers is daar nie ’n beperking op 
wat geleer behoort te word nie. Ons moet in die kerk 
besig wees met die volle raad van God en geen deel 
daarvan nalaat nie – ook nie tydens die toerusting van 
ouderlinge en diakens nie.

Nog aspekte wat met hierdie toerustingsgeleent he de 
hanteer moet word, is onder meer die plig van behoor
like huisbesoek. Tydens huisbesoek moet uit die Bybel 
ge lees en gebede gedoen word. Dit ís so dat nie almal 
met vrymoedigheid die Bybel lees of bid nie. Dit is egter 
on ont beerlik vir die ampsplig en ampsdraers sal bereid 
moet wees om dit te leer en met toewyding daaraan te 
werk. Tydens huisbesoek word verskeie sake bespreek 
wat óf binne die plig van die ouderling, óf dié van die 
diaken val. Vir elk van die ampte kan daar gedurende 
die toerusting gefokus word op dié sake wat ’n bepaalde 
amp raak.

Ouderlinge moet hulle vergewis van hulle opdrag 
met betrekking tot siekebesoek, verbondsonderrig en 
sake wat te doen het met die leer en lewenswandel van 
lidmate (vgl. Kerkorde 2018, art. 21). Dit is hulle taak 
om te sorg vir die onderhouding van die erediens en 
om besig te wees met die uitbreiding van die koninkryk 
van God deur middel van evangelisasie en sending (vgl. 
Kerkorde 2018, art. 21, 46, 47).

Diakens gee aandag aan noodverligting en soek na 
op los sings om te verhoed dat dit ’n per ma nente aksie 
word (vgl. Kerkorde 2018 art. 48). Indien ’n diaken nie 
self oor sodanige kun digheid beskik nie, kan finansiële 
kundiges gebruik word om diakens te leer om finansiële 
beplanning te doen, aangesien lidmate hulself dikwels 
in nood bevind omdat daar tuis nie goeie finansiële 
bestuur is nie.

Bronne
Bronne wat met vrug gebruik kan word, is die Neder land
se Geloofsbelydenis, die Kerkorde van die Afrikaanse 
Protestantse Kerk of die formulier vir die bevestiging 
van ouderlinge en diakens. Prof. Roelof Marè se boekie, 
Ou der ling en Diaken in die Here se diens, kan ook baie 
sinvol gebruik word. Dit is alles hulpmiddele by die 
ampsplig van die onderskeie ampte. Jou roeping in die 
Koninkryk band 1 en 2 sal vir elkeen wat dit bestudeer, 
van groot waarde wees. Die waarde van gesamentlike 
Bybelstudie om kennis te verbreed en te verdiep, moenie 
geringgeskat word nie. Dit word ten sterkste aanbeveel 
dat broeders byeenkom in die bestudering van die Bybel 
met behulp van die talle Bybelstudiegidse wat by ons 
kerkverband se boekwinkel beskikbaar is. Die Bybel 
met verklarende aantekeninge kan ook met groot vrug 
gebruik word.5

Gemeentes wat oor die diens van ’n eie leraar beskik, 
kan die kerkraadskoling so beplan dat ampsdraers van 
vakante gemeentes die geleentheid bywoon. Sodanige 
gemeentes kan ook hul leraars beskikbaarstel vir kerk
raadskoling by vakante gemeentes. Dit kan natuurlik ook 
op ’n groter skaal aangebied word, waar gemeentes in ’n 
ring of waar naburige ringe byeenkom om toegerus te 
word. Dit sal goed wees om kerkraadskoling ’n staande 
punt op ringsakelyste te maak.

Toerusting vir die amp begin nie eers wanneer iemand 
in die amp bevestig word nie. Dit is nie nodig dat toerus
ting lank en uitgerek hoef te wees nie. Korter geleenthede 
wat meer dikwels gehou word, is soms van groter waarde. 
Saam met die Bybel, is daar ’n groot aantal hulpbronne 
waarvan gebruik gemaak moet word, sodat ouderlinge 
en diakens in staat kan wees om die heiliges toe te rus vir 
hulle dienswerk. Dié wat diep in die hart getref is deur 
die evangelie wat aan hulle verkondig is, ondersoek die 
Skrifte voortdurend!
________________________________________________________________
1 1970. Die Katkisasieboek, bl. 390.
2 2006. Erediensboek vir die Afrikaanse Protestantse Kerk, bl. 48.
3 Rossouw, PJ. 1988. Gereformeerde Ampsbediening, bl. 286.
4 Afrikaanse Protestantse Kerk. Kerkorde 2018, bl. 23, 24.
5 www.liginduisternis.co.za

BYBELWOORDBLOK: PROFEET, PRIESTER EN KONING

CHRISTUS AS PROFEET: Aanvanklik kon die mens sy Skepper reg dien, maar sonde het sy verstand verduister en 
hy het in onkunde en bygeloof verval. In sy groot genade het God egter sy Woord deur die profete van ouds bekend 
gemaak. Hulle moes sê: “So sê die Here Here”. As ons groot Profeet het Christus egter (1) die wil van God bekend 
gemaak, (2) die Wet geïnterpreteer en (3) as die lewende Woord, letterlik die Vader aan ons bekend gemaak.
CHRISTUS AS HOËPRIESTER: Die mens het ware geregtigheid voor God gehad; sy verhouding met God was dus reg. 
Deur die sondeval het hierdie verhouding tot niet gegaan. Priesters het offers vir die volk voor die Here gebring en vir 
die mense so by God ingetree. Die bloed van beeste, skape en bokke het heengewys na die offerbloed van Christus, ons 
enigste Hoëpriester en terselfdertyd die volmaakte Offerlam.
CHRISTUS AS KONING: Die mens was so geskape dat hy ook as ’n koning kon heers, maar deur die sondeval het hy ’n 
slaaf van die sonde en ’n speelbal van die duiwel geword. In Christus is die koningskap egter weer herstel, want deur sy 
sterwe en opstanding het Hy oor die sonde en die dood getriomfeer. Christus is ons ewige Koning, (1) omdat Hy van alle 
ewigheid gesalf was as Koning, (2) omdat Hy op aarde sy koninklike mag oor Satan, siekte en dood getoon het en (3) na 
sy hemelvaart steeds as Koning regeer.

Hoe werk dit? (1) Soek en omkring alle onderstreepte woorde. (2) In die gegewe gedeelte oor Christus se ampte, word 
vetge drukte woorde getoon. Soek en verbind hierdie woorde van bo na onder in een ononderbroke lyn, sonder om 
deur ’n ander woord te beweeg; jy kan deur losstaande letters beweeg om na die volgende woord oor te gaan. Die lyn kan 
deur die hele woord beweeg of slegs deur een letter van die woord. Woorde is dwars of af gerangskik; die verbindingslyn 
kan van regs na links, op of af beweeg, maar nie diagonaal nie. Jy mag nie 2x deur dieselfde woord beweeg nie.

OPGESTEL DEUR  
DALEEN PIENAAR 2021

BRITS

Jeugaksie
Die AP Kerk Brits se Jeugaksie het gedurende 
2021 ’n innoverende herwinningsprojek 
aangebied waartydens hulle nuwe artikels 
uit herwonne materiaal gemaak het. 
Kinders van 6 tot 16 jaar het aan die projek 
deelgeneem en hulle het almal verstom met 
hul ongelooflike talent. Ons kan nie wag 
om te sien met watter kreatiewe planne hulle 
volgende vorendag gaan kom nie. Ons is 
voorwaar bevoorreg om sulke vernuftige 
dooplidmate in die gemeente te hê!

Om die Hervormingsfees te vier, het die 
jeug die gebeure by Wittenberg se kerkdeur 
uitgebeeld en net soos Martin Luther van 
weleer, die 95-leerstellings teen die houtdeur 
vasgespyker, ten aanskoue van die gemeente.

Kort voor die Kersvakansie was daar 
darem ook tyd vir uitspan en ons kinders 
het ’n genotvolle dag op die waterglybaan 
geniet. Ons kan nie wag vir die volgende 
pretdag nie!

Jeanene Koekemoer

BLOEMFONTEIN-NOORD

Doopplegtigheid
Die AP Kerk Bloemfontein-Noord het 
verlede jaar twee dooplidmate ryker 
geword. Ds. André en Anso van den 
Berg se tweeling is op 21 Julie 2021 
op 31 weke gebore. Op 23 Januarie 
2022 is hulle deur hul pa, ds. André, 
gedoop. Mag hierdie bondeltjies 
vreugde tot groot seën vir die Van den 
Berg-gesin wees. 

Links op die foto is baba Anjeline by 
mamma Anso, baba Anna-Marie is 
regs by pappa André en voor is trotse 
ouboet Albrecht.

Engela van Niekerk

Herwinningsprojek

Hervormingsfees

Die Van den Berg-gesin

Gemeentenuus

NABOOMSPRUIT

Oudste lidmaat
Piet Ludike is op 9 September 1931 te Ottoshoop in die 
destydse Wes-Transvaal gebore. Hy voltooi sy skoolopleiding aan 
Helpmekaar Seuns Hoërskool in Johannesburg en sluit daarna by 
die Suid-Afrikaanse Polisie aan. Hy begin sy loopbaan op 1 April 
1950 op Benoni. Op 6 Oktober 1956 tree hy met Rina Kruger in 
die huwelik. Die egpaar is geseën met drie kinders, vyf kleinkinders 
en een agterkleinkind. Piet het ook as stasiebevelvoerder gedien 
op Sasolburg, Heilbron en verskeie polisiestasies in Johannesburg. 
Nadat hy met pensioen uittree, verhuis hulle gedurende November 
1994 na Naboomspruit. Hulle het in 1987 by die AP Kerk Linden 
aangesluit en was daarna lidmate van die AP Kerk Benoni vanaf 
1989 tot 1994.

Belydenis van geloof
Gedurende November 2021 het ses finalejaar-
katkisante belydenis van geloof afgelê. 
Ds. Chrisjan Denysschen het by die geleentheid as 
leraar opgetree. 

Op die foto: Ds. Chrisjan Denysschen en ouderling 
Willie Smit, Damian van Zyl, Rynhardt Swan, André 
Keyter, Jean Koekemoer, Tessa Nel en Yvette Swan.

Laura Kleynhans

Piet Ludike saam met sy mense

Belydenisaflegging

BESTEK VIR BYBELKENNISEKSAMEN 2022

Graad Ou Testament Nuwe Testament Handboek

Graad 4 Exodus 1-3 (20) Matthéüs 13:1-52, 18:15-35, 20:1-16 (20) Les 1-9 (10)

Graad 5 Exodus 4-6 (20) Matthéüs 21:28-46, 24:45-25:46 (20) Les 1-9 (10)

Graad 6 Exodus 7-9 (20) Matthéüs 22:1-14, Lukas 10:25-37, 11:5-13, 
13:6-9, 14:7-14 (20)

Les 1-9 (10)

Graad 7 Exodus 10-13 (35) Lukas 15:1-16:13, 19-31, 18:1-14 (35) Les 1-9 (30)

Graad 8 Josua 1-4 (35) Lukas 1-2 (35) Les 1-9 (30)

Graad 9 Josua 5-7 (35) Lukas 4-5 (35) Les 1-9 (30)

Graad 10 Josua 8-10 (35) Lukas 22-23 (35) Les 1-9 (30)

Graad 11 Josua 11, 23-24 (35) Lukas 24, Johannes 20-21 (35) Les 1-9 (30)

Belydende Rigters 1-4 (35) Handelinge 9-10 (35) HK v/a 24-49 (30)

VOORNEMENDE EN HUIDIGE KOVSIES 2022. Vind u geestelike tuiste en skakel in by ons bedrywighede. 
AP Kerk Bainsvlei – Kontak ons by 082 614 5857

LEEUDORINGSTAD

Belydenis van geloof – 10 jaar

Corna Bisschoff

Eric Deysel (2012)

Melissa Roux, ds. Botha en Koos Klopper (2017)

Ds. Swart en Jason Nel (2019)

Oudl. Bertus Roux, ds. Thys 
Burger, Carel Gagiano en 

Johan Roux (2020)

Ds. en mev. Botha,  
Carla Bisschoff (2018) Ds. Theron en Jason Nel (2019)

Lorna Fouché (2014) en Riana Fouché (2012) Ankhe Bonthuys (2015)

Ds. Jooste, Francois Fourie, David Roux, 
Marcus Bisschoff en ds. Swart (2021)

BLOKKIESRAAISEL ANTWOORDE: FEBRUARIE 2022, BL. 21VOLKSHULP 2000
Volkshulp 2000 is gestig in 1991 as ’n 
organisasie sonder winsoogmerk, en 

ontvang geen ander inkomstes van enige 
instansies nie, en is dus afhanklik van 

ons eie Volksgenote wat kan help met die 
onderstaande items.

Vir belastingdoeleindes kan Volkshulp 2000  
op aanvraag ’n sertifikaat Artikel 18A uitreik 
met alle kontant donasies wat aan Volkshulp 
2000 gemaak word. Bank besonderhede kan 

verkry word by ons hoofkantoor.

Indien u oor die volgende items beskik wat 
bruikbaar is, kan u ons gerus kontak by ons 
hoofkantoor en ons kom haal dit by u, of u is 

welkom om dit self te kom aflewer.

ONS BENODIG DRINGEND ALLE BRUIKBARE 
ITEMS, WAT DAN WEER HELP OM AAN ONS 

VOLKSGENOTE SE BEHOEFTES TE VOLDOEN.

Klere • Skoene • Linne • Huisraad  
Alle bruikbare meubels • Speelgoed • Kos

Tel: 012 755 8201 • Sel: 082 6827454
Adres: Steadlaan 246, Queenswood, Pretoria

IS JOU REKENAARBEGROTING 
BEPERK? 

Ons verkoop opgeknapte (refurbished) rekenaars,  
skootrekenaars en bedieners. Alle opgeknapte rekenaars  

het ’n een jaar waarborg. Ons koerier landswyd! 

Kontak Pieter by 083 214 3521 of pieter@activepc.co.za

Hartenbos vakansie-akkomodasie
Marjohandie Woonstel: 3 slaapkamer, 2 badkamer, oopplan kombuis en leefarea. Slaap 6 persone.  

DSTV, wasmasjien, skottelgoedwasser, tuimeldroeër, onderdak ingeboude braai. Loopafstand van die see.

Die Huisie: 3 slaapkamer, 2 badkamers, oopplan kombuis en leefarea. Slaap 6 persone.  
DSTV, wasmasjien, verskuifbare braaier. Loopafstand van die see. 

Bring eie bad- en swemhanddoeke. Geen troeteldiere of bediendes nie. Kontak Cornelle 082 377 4896

Wil u in Die Boodskapper adverteer? Stuur ’n e-pos na boodskapper@apk.co.za

A P  K E R K D A S S EA P  K E R K D A S S E

e-pos: pietersburg@apk.co.za

POTGIETERSRUS

Ds. Henning Dafel se bevestiging
Romeine 8:28 beskryf vir ons hoe God in ons 
behoeftes voorsien en uitkoms bied aan dié wat in 
Hom glo. Daar staan: En Hy wat die harte deursoek, 
weet wat die bedoeling van die Gees is, omdat Hy 
ooreenkomstig die wil van God vir die heiliges intree.

So het die Here ook voorsien in ons gemeente 
se behoefte vir ’n nuwe herder en leraar om die 
gemeente te lei en in God se Naam te kom bedien. 
Met groot dankbaarheid en opgewondenheid is 
ds. Henning Dafel op 15 Januarie 2022 in ons 
gemeente bevestig.

Ds. Schalk Strauss het die diens waargeneem en uit Johannes 21:15-19 voorgelees. Die gedeelte het 
gehandel oor die gebeure kort nadat die Here Jesus uit die dood opgestaan het. In hierdie gedeelte 
het Jesus aan sy dissipels verskyn en vir Simon, seun van Jona, gevra of hy Hom liefhet. Simon het 
twee keer bevestigend geantwoord en die derde maal het hy bedroef geantwoord dat God alles weet 
en moet weet dat hy Hom liefhet.

Gedurende sy bevestiging, het ds. Dafel openlik erken dat hy God liefhet en God sal dien deur die 
gemeente van die AP Kerk Potgietersrus te lei en te bedien, vir so lank as wat God hom tot hierdie 
gemeente geroep het.

Dit was vir ons gemeente ’n heuglike gebeurtenis, wat getuig van God se seën en onverdiende liefde. 
Die woorde van die Romeinebrief kry voorwaar weer nuwe betekenis. God laat alles ten goede 
meewerk vir dié wat in Hom glo. 

Surene Möller

KIMBERLEY

Belydenis van geloof
Wat ’n vreugdevolle dag vir ons gemeente 
toe twee finalejaarkatkisante op 5 Desember 
2021 hulle geloof in die openbaar kon 
bely! Beide hierdie pragtige jongmense het 
die ouderlingeraad oortuig van hulle kennis 
van die Woord van God en ook van hulle 
voorbeeldige lewenswandel. Ons is die Here 
dankbaar: Ons weet dat Hy Ludwig en Anèl 
geroep het en hulle ook toegerus het. Nou 
kan hulle as belydende lidmate hul roeping in 
die AP Kerk Kimberley vervul.

Ds. Nico Hefer Anèl Janse Van Vuuren, ds. Nico Hefer en Ludwig Pretorius

OORNAG TE BLOEMFONTEINOORNAG TE BLOEMFONTEIN
Selfsorg oornagkamers elk met:

minikombuis en –badkamer, lugreëling, TV, braai- en 
vriesgeriewe, veilige onderdak parkering

Slaap 1–4 en 1-5. Naby N1

Skakel Belie by 051 433 2635 of 072 342 7530

WOONSTELLE TE HUUR  WOONSTELLE TE HUUR  
DIREK VANAF DIE EIENAARDIREK VANAF DIE EIENAAR

Ruim 1, 2 en 3 slaapkamer woonstelle te huur in Lindin 
en Randburg, beide voorstede van Johannesburg. 

Kontak asb. die opsigter, Jasper van der Westhuizen, 
by 011 888 2867 of 082 336 4892.

KASTEEL B&B 
PLETTENBERGBAAI, 3-STER

R580,00 per kamer, slaap twee. Privaat badkamer.  
Groot ontbyt, braaigeriewe en onderdak parkering.

NAVRAE: 082 299 1334

DOONSIDE (2 km van Toti)
Shangrila: Seefront, 2 + 3 slaapkamers; sommige DSTV.  

Onderdak parkering. Braaiplek, winkel, wassery. 
Superwaarde.

082 821 2601 / 012 006 1064 
www.shangrilaholidayflats.co.za

Natal Suidkus – Southport
Lekker, gerieflike selfsorg tuinwoonstelle te huur 

vir vakansie. Ten volle toegerus. Loopafstand  
van die see, braaigeriewe, see uitsig, DSTV ens.  
Kom ontspan in ’n rustige stil omgewing! 

Kontak Hendrie: 072 932 1070

Selfsorg akkommodasie met: 

Saal, herberg, kothuise en 
kamp staanplekke. 

NUUT: 4x4 baan, bergfiets/wandelroetes. 

Ideaal geleë op die N11, 3 ure vanaf  Pretoria.

Skakel Theuns Snyman by 079 274 7978

Hartenbos Woonstel
Puik selfsorg woonstel. Stap na strand
Skottel TV. Onderdak braai op patio

Slaap 1-6. Baie gewild. Beste tarief heel jaar

Kontak: 044 695 0219 / 082 641 4092

PRETORIA  
OORNAG WOONSTEL

Rustig en skoon. Naby N1, Menlyn Mall  
en vyf hospitale. Selfsorg.

Kontak Rosi by 082 748 5042

SUIDKUS MARGATE
Loopafstand van hoofstrand.  

2 Slaapkamer – 6 persone. See- en brander-uitsig 
van balkon. 2 x onderdak parkering

Skakel Liezl vir tariewe 082 788 9304 of  
skakel of sms Thys: 082 921 1922

Wili-werk-ni
Ten volle toegeruste vakansiewoning op die 

grens van Margate en Uvongo. Loopafstand na 
die strand. Pragtige see-uitsig. Billike tariewe

Skakel Willie of Poppie Brits: 071 696 0344 of 082 746 4852
Queenstraat 18, Uvongo

Het jy geweet ons publikasies kan ook aanlyn bestel word?
Gaan loer gerus by www.liginduisternis.co.za

MARBLE HALL

Bevestiging van ds. Pieter Malan
Op Saterdag 22 Januarie 2022 is ds. Pieter Malan as leraar 
van die AP Kerk Marble Hall bevestig. Dit was ’n besonderse 
geleentheid aangesien ds. Wickus Malan die voorreg gehad 
het om sy broer te bevestig. Die bevestiging is deur familie en 
vriende en verskeie leraars van die omgewing bygewoon. 

Ds. Dafel (AP Kerk Potgietersrus), ds. Möller (AP Kerk 
Groblersdal), ds. Olivier (NG Kerk Groblersdal) asook 
verskeie verteenwoordigers van ander gemeentes het tydens 
die bevestiging ds. Malan sterkte toegewens. 

Ds. Malan was voorheen 
van die AP Kerk Warmbad 
en is onlangs getroud met 
Deané Malan. 

Die AP Kerk Marble Hall 
bid ds. Pieter en Deané 
die Here se rykste seën toe 
in sy bediening hier en in 
die breë kerkverband. 

Bennie Burger

Ds. Pieter Malan en mevrou Deané Malan

Van links na regs: Br. B Marais (Tuinplaas), ds. H Dafel (Potgietersrus), 
ds. W Malan (Pietersburg), ds. P Malan (Marble Hall), br. D de Beer 

(Roedtan), br. B Burger (Marble Hall), ds. P Möller (Groblersdal)

HLUHLUWE/SODWANABA AI

Bevestiging van  
prop. Adriaan Bester
Op Sondag 30 Januarie 2022 het ds. 
Johan Schütte proponent Adriaan Bester 
as leraar van die AP Kerk Hluhluwe/
Sodwanabaai bevestig. Die gemeente was 
vir bykans drie jaar vakant en het in hierdie 
tyd verskeie beroepe uitgebring, wat telkens 
bedank is. Daarom was die bevestiging en 
verwelkoming van hul nuwe leraar vir die 
gemeente ’n groot vreugde! Van wyd en 
syd het familie en vriende gekom om die 
bevestigingsdiens by te woon.

Ons bid ds. Adriaan die Here se rykste 
seën toe in sy bediening hier en in die 
breër kerkverband.

Ingestuur

Die manifes het gelui: “Gaan ons toelaat dat dieselfde 
lot wat Ierland in puin gelê het, die Transvaal ook 

tref? Wreek julle, Iere! Ons roep julle op om te veg teen 
die nasie (Engeland) wat ons mense meer as 700 jaar 
lank onderdruk. Die Iere moet wrekers en nie mede- 
samesweerders van sulke misdade wees nie.” 

’n Komitee van Witwatersrandse Iere, onder leiding van 
majoor John McBride, is op die been gebring. Die doel 
was om ’n Ierse brigade of kommando te vorm om aan 
Boerekant te veg. McBride was ’n Ierse apteker wat in 
1896 aan die Rand kom woon het. Hy wou nie self bevel 
van enige kommando neem nie, omdat hy gereken het 
dat hy nie die nodige militêre ervaring het nie. 

Daar was egter ’n probleem. Die Iere was steeds bur gers 
en onderdane van Engeland. Indien hulle gevang word 
waar hulle teen Engeland veg, sou hulle as rebelle dood-
ge skiet word. President Kruger het twee keer hulle ver-
soeke om nogtans ’n kommando te vorm, van die hand 
gewys. Die risiko om as ’n rebel doodgeskiet te word, 
was ’n te hoë offer wat Kruger nie van die Iere wou vra 
nie. Met die komitee se derde versoek het Kru ger toe-
ge gee. ’n Plan is gemaak. ’n Spesiale wet is vin nig deur 
die Volksraad goedgekeur wat onmiddellike burgerregte 
aan die Iere toegeken het. As burgers van die ZAR kon 
die Engelse hulle nie meer as rebelle veroordeel nie.

Vyf honderd en sewentig Witwatersrandse Iere het 
aan soek om burgerskap van die ZAR gedoen.

1. Een kommando met sowat 300 man het onder lei-
ding van ’n Amerikaanse Ier van Pretoria, kolonel 
John Blake, gestaan. Majoor John McBride, die ap te-
ker, was tweede in bevel. Hulle het aan die Natalse 
front diens gedoen en hulle met die Slag by Nichol-
sonsnek, asook by Colenso onderskei. Blake is aan 
die Amerikaanse Militêre Akademie by West Point 
op gelei. Die Ierse kommando se leuse was: “Enige 
vy and van Engeland, is ’n vriend van ons.”

2. ’n Tweede kommando, onder leiding van die Au stra-
liese Ier, kolonel Arthur Lynch, met sowat 20 Iere 
in hulle geledere, het in gevegte teen die Engelse by 
Lady smith en Glencoe die wapen opgeneem. 

3. ’n Derde groep van omtrent 50 Amerikaanse Iere 
onder leiding van kaptein Patrick O’Connor, is as ’n 
am bu lans eenheid deur die Clan-na-Gael (’n geheime 
Ierse anti-Engelse organisasie) uit die Verenigde 
State van Amerika (VSA) na Transvaal gestuur. Slegs 
tien was opgeleide ambulansmanne.

Ná afloop van die groot veldslae is die Iere onder ver-
skeie Boerekommando’s ingedeel en het hulle enduit 
aan talle gevegte deelgeneem. Voor die Iere Suid-Afrika 
verlaat het, het hulle briewe van dank ontvang van 
staatsekretaris FW Reitz, kommandant-generaal Louis 
Botha en ge ne raal Ben Viljoen.

1. Blake is terug na die VSA en is daar onder verdagte 
omstandige dood aangetref. Daar was sprake dat 
hy óf homself vergas het, óf deur ’n tweede party 
só uit geskakel is. 

2. Anders as die meeste ander Iere, het Lynch eers ’n 
hele tyd nadat die oorlog reeds begin het, Trans vaal se 
burgerskap aangevra en gekry. Dit het hom kwes baar 
vir ’n klag van hoogverraad gemaak. In 1901 is hy in 
sy afwesigheid tot die Britse parlement ver kies. Toe 
hy in Londen aan kom, is hy van hoog ver raad aan-
gekla en tot die galg dood gevonnis. Ná ’n tegniese 
ge veg oor die pre siese aanvang van sy Transvaalse 
bur ger skap, is hy uiteindelik begenadig en vrygelaat. 
In 1909 is hy weer tot parlementslid verkies.

3. Majoor John McBride is terug na Ierland waar hy 
by die ge veg te vir Ierse onafhanklikheid betrokke 
ge raak het. Ná die 1916-opstand, is McBride gevang, 
veroordeel en deur ’n vuurpeleton tereggestel. Sy 
laas te woorde was blyk baar: “Ek het in die lope van 
soveel gewere vasgekyk in die oorlog in Suid-Afrika, 
dat ek die dood nie vrees nie. Please carry out your 
sentence.” 

met Pieter & Pieter met Pieter & Pieter 

’n Ereskuld van die Afrikaners aan die Iere –
Ierse monument amper tot niet

Dr. Pieter Mulder

Toe die oorlogswolke in September 1899 swaar oor die Zuid-Afrikaansche Republiek 
(ZAR: Transvaal) begin saampak, het die Iere aan die Witwatersrand ’n manifes opgestel. 
Daarin is hulle eeue-oue onderdrukking deur Engeland uiteengesit.

IN DIE SPORE VAN GISTER

Vervolg op bl. 32

Die Fourie’s het die afgelope Desembervakansie gaan 
kamp, maar ons pakplek met drie kleuters en twee 

hon de was maar baie beperk. Op die vooraand van ons 
ver trek, moes ek ’n moeilike keuse tussen twee items 
maak: die kinders se leesboeke of hulle “spogboeke” 
(“flip files”). Sien, die spogboeke bevat vorderingsverslae 
en ongeveer dertig abstrakte kunswerke. Dit was tog 
te lekker om met die ontvangs daarvan teen die einde 
van 2021, te lees dat Charlot gedurende Oktober baie 
gewild onder haar maatjies was en dat Josua nou ’n “2” 
vir sy skêrhantering gekry het (’n groot verbetering op 
die vorige kwartaal se 4). Ná baie oorweging, het die 
leesboeke toe maar hulle plek in die tas verloor.

Trek jou keel ook toe as dit rapporttyd raak? As daardie 
stukkie papier goeie resultate wys, klop ouers hulself lank 
op die skouer, sit dit in die spogboek en vat dit saam 
wanneer by Ouma en Oupa gekuier word. Rondom 
die braaivleisvuur word alle gesprekke vernuftig in die 
rig ting van ons kinders se prestasies gestuur. Hierdie 
stuk kie papier laat ons baie selfvoldaan voel: “Dankie 
tog, iewers doen ons darem iets reg!” Die hoogste sim
bool vir “kan vorme goed uitken” of ’n onderskeiding 
in Wiskunde is mos spogtaal en watter ouer wil hierdie 
taal nie baie goed kan praat nie? 

Wanneer die rapport egter nie so goed lyk nie, is ons ge
neig om die gesprekke om die braaivleisvuur in ’n ander 
rigting te stuur, baie geld aan ekstra klas se te bestee en 
selfs dissiplinêre strafaksies teen ons kin ders in te stel. 

Ek is onlangs tot stilstand geroep met die besef dat mooi 
prestasies wel vir ons kinders baie deure oopmaak, maar 
dit is net karakter wat daardie deure oop hóú. Ek moes 
myself afvra: Het ons die afgelope vier jaar belê in die 
ontwikkeling van ons kinders se karakter? Of het ons 
maar net probeer oorleef en die meetinstrument van 
die skool as die hoogste gesag aanvaar? 

Hoe lyk ’n Christelike karakter?
Die realiteit van karakterontwikkeling as deel van ’n 
Chris tenouer se roeping, het my vroeg in die jaar soos 
’n tsu nami getref. 

Een aand het ek die bad begin tap en rustig saam met 
my man en kinders buite gespeel. Toe my man later vra 
of almal reg is om te bad, het ek yskoud geword en baie 
vin nig opgespring. Die tweede tree wat ek binne die huis 
geneem het, was so glygly in die sitkamer in. Die helft e 
van ons huis se oppervlakte was onder water van twee 
krane wat al vir langer as vyftien minute volstoom die 
huis oorstroom! 

Die kinders was natuurlik baie opgewonde. Hulle het 
op die sitkamerbanke gaan staan en geskater van plesier 
oor die water rondom hulle. Terwyl ek en my man ’n 
wal van handdoeke bou, het die kinders van die bank 
af met my geraas: “Mamma, jy is stout, jy mors water in 
die huis!” Met die mop in die een hand en ’n handdoek 
in die ander, het ek my kant van die saak probeer stel: 
“Dit was ’n ongeluk!” pleit ek, “julle kan nie met mamma 
raas, omdat ek per ongeluk water gemors het nie!” Bui ten 
dat ek toe besluit het om my benadering tot dissipline te 
verander, moes ek en my man ook vinnig besluit hoe ons 
hierdie situasie gaan hanteer. Dit sou baie maklik wees 
om kwaad en geïrriteerd te wees, maar ons was deeglik 
bewus van die drie stelle ogies wat elke beweging van 
ons op daardie oomblik noukeurig dophou. Of ons nou 
wou of nie, ons moes in hierdie situasie ’n voorbeeld van 
ouers met ’n Christelike karakter wees.

Die Sondagmôre het ons dominee dit boonop verder 
beklemtoon met die tema uit Galásiërs 5: “Die vrug van 
die Gees”. Ek het in my stilligheid geglimlag terwyl ek 
saam met die dominee lees: Maar die vrug van die Gees 
is liefde, blydskap, vrede, lankmoedigheid, vriendelikheid, 
goedheid, getrouheid, sagmoedigheid, selfbeheersing. 

VAN KARSTOELTJIE TOT BESTUURDER

Wat is belangriker as toetspunte?
Charlotte Fourie

Kweek ’n kind met karakter
Werk tydig en ontydig aan jou kind se karakter. Werk 
harder daaraan as wat jy hulle sou help om eksamen
vrae stelle uit te werk. Verpak die “vrug van die Gees” as 
gedrag wat by hul ouderdom pas en meet jou kinders 
(en jouself) daagliks daaraan. Beklemtoon hierdie eien
skappe wanneer jy dissiplineer, maar ook wanneer jy 
bemoedig en vertroos. 

Hier is ’n paar Christelike karaktereienskappe waar mee 
jy in ’n jong kind kan spog:

• ’n Kind wat vasbyt.
• ’n Kind met selfbeheersing.
• ’n Kind met lewenslus en waagmoed.
• ’n Dankbare, optimistiese en blymoedige kind.
• ’n Nuuskierige en leergierige kind wat sy talente ont

gin en tot eer van God gebruik.
• ’n Kind wat nie verslaaf is aan onmiddellike be vre

di ging nie.

Hoe kan jy dit help ontwikkel?
• As opvoeder moet jy jou kind van onder af optrek 

met die nodige “kos”: Wys vir jou kind hoe ’n persoon  

met karakter lyk (wees dus ook ’n persoon met Chris
telike karaktereienskappe en werk daagliks daaraan 
om jou eie karakter te ontwikkel).

• Stel jou kinders bloot aan Christelike rolmodelle: 
Lees die regte biografieë saam met hulle en omring 
jou gesin met mense wat ook met ’n Christelike 
karakter voor staan en voor loop.

• Jou kinders kan glo as hulle hoor (vgl. Rom. 10:14). 
Maak dus seker dat hulle God in julle huis hoor. Lees 
saam Bybel en memoriseer teksverse en lofliedere. 
Maak ook seker dat daar belyning is tussen alles wat 
in die huis gebeur: van die huisgodsdiens, tot by die 
hantering van krisisse (soos baddens wat oorloop) 
moet die vrug van die Gees adem. Kies ’n Christe
like woordeskat en gebruik dit wanneer jy met jou 
kinders praat.

• Meet jou kinders se karakterontwikkeling en spog 
eerder by jou vriende oor hulle goeie gedrag, as net 
oor hulle akademiese prestasies.

Ouerskap is moeilik en karakterontwikkeling is dikwels 
nie boaan ons taaklysie vir die dag nie. As geroepe ouers, 
moet dit egter die hoogste prioriteit geniet. Werk tydig 
en ontydig aan jou kind se karakter.

Vervolg vanaf bl. 30
’n Ereskuld van die Afrikaners aan die Iere – Ierse monument amper tot niet
Omdat die Iere soveel opgeoffer het om ons teen die 
Britte te help veg, het ’n sterk gevoel ontwikkel dat ’n 
mo nu ment vir hulle gebou moet word. Jan van Wijk, 
wat ook die Taalmonument in die Paarl ontwerp het, 
het as argitek opdrag gekry om ’n Ierse gedenkteken te 
ont werp. Vir sy ontwerp het hy verskeie monumente in 
Ierland bestudeer. Baie Ierse monumente bestaan uit 
staanstene wat op ’n sekere manier binne ’n grondwal 
of “berm” gerangskik word.

Sy ontwerp het uit vier beton “staanstene” bestaan, wat 
in ’n sirkel gerangskik was. Hulle is van 
klein na groot geplaas. Die eerste drie stene 
verteenwoordig die drie Ierse komman-
do’s. Omdat die Iere saam met die Boere 
vir vryheid geveg het, lei die opwaartse 
lyn jou oog na die vierde en grootste steen, 
wat vryheid simboliseer. 

Tydens die onhulling van die monument in 
1975, langs die Brixtontoring, het mevrou 
Betsie Verwoerd onder meer gesê: “Met die 

oprigting van hierdie monument is die lank uitstaande 
ereskuld van die Afrikaners teenoor die Iere en hul 
vriende van Ierse afkoms, vereffen.”

In 1998 het die Johannesburgse ANC-stadsraad die 
grond aan ’n ontwikkelaar verkoop. Hy wou die Ierse 
monument dadelik afbreek. Gelukkig het ons gou daar-
van te hore gekom. Ek was betrokke by die pogings om 
die monument te red. Ongelukkig was geen stadsraad 
of kultuurorganisasie bereid om die koste vir die af-
breek, verskuiwing en heroprigting van die monument 

te betaal nie. Orania het aangebied dat die 
monument daar by hulle heropgerig kon 
word. Hulle het ook die jaarlikse in stand-
hou ding onderneem, maar het nie kans 
gesien vir die afbreek en vervoerkoste 
van die swaar stene nie. Ek kon die Vry-
heids front sover kry om die koste vir die 
af breek en vervoer van die monument te 
dek, waarna dit op Orania heropgerig is. 
Die heropge rigte Ierse monument kan 
van dag daar besigtig word. LIG IN DUISTERNIS

LIG IN DUISTERNIS

Ierse monument 
in Johannesburg

Op 8 Januarie vanjaar is ’n baie 
om stre de wet baie vinnig en stil-stil 
deur die Kanadese Senaat goed-
gekeur, sonder dat dit behoorlik 
gedebatteer of nagevors is. Volgens 
Wet C-4, is enige vorm van om-
ska ke lingsterapie (“conversion 
therapy”) nou in Kanada ’n kriminele 
oortreding. Enige iemand wat die 
wet oortree, staar tussen twee tot 
vyf jaar tronkstraf in die gesig.

Omskakelingsterapie sluit onder 
meer in berading wat daarop 
gemik is om nie-heteroseksuele 
aangetrokkenheid of seksuele gedrag, 
te verhoed of te verminder. Die 
huidige wetsontwerp gaan selfs so 
ver as om dit ’n strafbare oortreding 
te maak wanneer volwassenes hulp 
in die vorm van omskakelingsterapie 
soek. Wat die wetsontwerp verder 
verbied, is “die onderdrukking 
van ’n persoon se geslagsidentiteit 
wanneer dit nie met sy biologiese 
geslagtelikheid ooreenstem nie” of 
wanneer die wyse waarop ’n persoon 
uitdrukking aan sy geslagtelikheid 
gee, onderdruk of beperk word 
omdat dit nie met sy biologiese 
geslagtelikheid ooreenstem nie.

Die Canadian Psychological 
Association wat die wet onderskryf, 
definieer omskakelingsterapie soos 
volg: “Enige formele poging om ’n 
bi-seksuele of homoseksuele persoon 
in ’n heteroseksuele te verander.” 
Baie meen dat die definisie onnodig 
breed is en inbreuk op die Kanadese 
Handves van Regte en Vryhede maak.

Volgens ’n artikel op Fox News, het 
Marty Moore, ’n prokureur by die 

Justice Centre for Constitutional 
Freedoms, daarop gewys dat 
hierdie wetgewing verreweg die 
mees direkte aanval op vryheid van 
uitdrukking, gewetensvryheid en 
godsdiensvryheid is. Hy wys verder 
daarop dat die wetsontwerp die 
basiese vertrekpunt inneem dat 
enige siening wat heteroseksualiteit 
of seksualiteit wat met biologiese 
seksualiteit ooreenstem, 
bevorder of propageer, ’n mite 
is. Dit hou ernstige implikasies 
in vir Kanadese wie se geloof 
seksualiteit slegs tussen getroude 
mans en vrouens bevorder en 
predik. Volgens hierdie wet sal 
selfs prediking teen onbybelse 
uitdrukkings van geslagtelikheid, as 
omskakelingsterapie beskou word.

Volgens die Kanadese minister van 
Justisie, David Lametti, is die wet 
gemik op mense wat aktief daaraan 
werk en dienste verskaf met die 
doel om iemand se geslagsidentiteit 
of -oriëntasie met sy biologiese 
geslagtelikheid te laat ooreenstem, 
of om iemand se seksuele oriëntasie 
na heteroseksueel te verander. 
“Hierdie gevaarlike praktyke moet 
stopgesit word.”

Hierdie wet het derduisende 
Christene en predikante regoor 
Noord-Amerika boos. Volgens 
Gateway News het meer as 4 000 
predikante die kommer uitgespreek 
dat hierdie wet vir alle praktiese 
doeleindes die Bybelse lering met 
betrekking tot seksuele etiese 
waardes en norme, muilband. Dit 
het selfs ’n invloed op persoonlike 
gesprekke oor die onderwerp. 

Hierdie meer as 4 000 predikante 
het protes teen die wetgewing aan
geteken deur die daaropvolgende 
Sondag openlik daarteen te preek 
en Bybelse waarhede met betrek
king tot seksualiteit te bevestig. 

John MacArthur van Grace Com mu-
nity Church, het die kommer uit-
gespreek dat hierdie wet uiteindelik 
ook Amerika se voorland is. Hy het 
aan Fox News uitgewys dat verskeie 
Amerikaanse state reeds soortgelyke 
wetgewing goedgekeur het.

Die Kanadese leraar, James Coates, 
beskryf hierdie wetgewing as 
liefdeloos. Coates het vroeër vanjaar 
die eerste leraar in Kanada geword 
wat in hegtenis geneem is omdat 
hy geweier het om die verbod 
op eredienste te gehoorsaam. Hy 
het in Pole grootgeword en in ’n 
onderhoud met Fox News spreek hy 
ernstige kommer uit oor die huidige 
tendense in Kanada. Hy beskryf die 
Kanadese owerheid se optrede as 
presies dieselfde taktiek wat deur 
die destydse Kommunistiese regime 
agter die ystergordyn toegepas is.

Teen die agtergrond hiervan, is 
die hofsaak waarin die eienaars 
van Geloftebos-trouvenue met die 
Menseregtekommissie gewikkel is, 
baie kommerwekkend. Die eienaars 
is aangekla omdat hulle geweier het 
om ’n huwelik tussen persone van 
dieselfde geslag te akkommodeer. 
Ook die nuwe voorgestelde 
wetgewing teen haatspraak en 
diskriminasie, maak dit duidelik 
dat Suid-Afrika besig is om 
dieselfde trajek as Kanada te volg.

NoordAmerikaanse Christene in opstand 
oor omstrede wet

Kyk hoër.
Delf dieper.
Sien meer!



In die Ou Testament kry ons drie 
verskillende soorte mense wat 

gereeld in die kollig was, naamlik 
profete, priesters en konings.  
Hulle was regte mense wat  
spesiaal aangestel is om sekere 
dinge te doen. 

Profete is geroep om mense op 
hulle sonde te wys en dat God hulle 
sonde gaan straf. Hulle moes ook 
vir mense vertel dat daar by God 
genade is en dat hulle na God moes 
terugkeer en hul sonde voor Hom 
bely. Ons kan amper sê dat die 
profete soos God se stem was.

Waar ons profete met God se stem 
kan vergelyk, kan ons die priesters 
met sy hande vergelyk. Priesters 
moes die dinge wat mense aan 
God wou offer, ontvang en dit dan 
namens hulle aan Hom offer. Sulke 

offers het byvoorbeeld gewys dat 
hulle berou oor hul sonde het. So 
het die priesters namens die mense 
voor God gaan staan. 

Daar was nog ’n taak wat die 
priesters moes doen. Hulle moes 
ook namens God na die mense 
toe gaan. Hulle moes dít wat hulle 
by God gekry het (bv. vergifnis 
en genade) weer aan die mense 
gaan uitdeel.

Die konings moes namens God oor 
die land regeer. Dit het beteken 
dat hulle soos regters tussen reg 
en verkeerd moes oordeel. Dink 
byvoorbeeld hier aan Salomo 
se optrede in 1 Konings 3:16-28. 
Konings was ook soldate wat moes 
sorg dat God se kinders veilig 
kon lewe en dat sonde nie die 
oorhand kry nie. 

boodskapper@apk.co.za

PROFEET, PRIESTER EN KONING

JESUS CHRISTUS: 

In die Bybel lees ons dat die Here 
Jesus die Gesalfde of die Christus is 
en dat Hy die hoogste Priester, die 
grootste Profeet en die magtigste 
Koning is. 

Jesus Christus,  
die grootste Profeet
As profeet het die Here Jesus 
gehelp dat ons God se stem 
duidelik kon hoor (vgl. Hebr. 1:1). 
Dit is waarom Hy ook “die Woord” 
genoem word (vgl. Joh. 1). Maar Hy 
het iets gedoen wat ander profete 
nooit kon doen nie. Die ander moes 
sê: “So spreek die Here,” maar die 
Here Jesus het gesê: “Ek sê vir 
julle.” Hy kon dit doen, omdat Hy 
God is. Hy het nie soos die ander 
profete vorentoe gekyk na ’n 
profeet wat eendag moes kom nie. 
Hy het ons eerder geleer waarom 
Hy aarde toe moes kom.

Jesus Christus,  
die hoogste Priester
In Hebreërs 10 lees ons dat die Here 
Jesus ook ’n priester is, omdat Hy 
in ander se plek voor God staan. 
Maar Hy is die grootste Priester, 
omdat die offer wat Hy gebring 
het, genoeg is – Hy het nie net die 
volmaakte offer gebring nie, Hy wás 
die volmaakte Offer. 

Jesus Christus is die Vader se 
geliefde Seun en omdat Hy 
volmaak en sonder sonde is, is sy 
bloed oneindig kosbaar. Wanneer 
Hy sy bloed gebruik om vir jou 
sondevergifnis te koop, dan is 

dit genoeg – niks meer is nodig 
nie. Ander priesters was self ook 
sondaars en wanneer hulle geoffer 
het, moes hulle ook eers vir hul eie 
sonde vergifnis vra. Christus het 
egter geen sonde gehad nie.

Jesus het ook namens die Vader 
na ons toe gekom. Elke keer as Hy 
’n sieke gesond gemaak het, was 
dit asof Hy gesê het: “Kyk, God is 
die groot Geneesheer.” En wanneer 
Hy duiwels uitgedryf het, was dit 
asof Hy gesê het: “Kyk, God is die 
Oorwinnaar.” En wanneer Hy mense 
uit die dood opgewek het, was 
dit asof Hy gesê het: “Kyk, God is 
magtiger as die dood!”

Jesus Christus,  
die grootste Koning
Volgens Matthéüs 28:18 en Hebreërs 
2:8-9 is alle mag in die hemel en op 
aarde aan die Here Jesus gegee. 
Hy is soewerein – dit beteken dat 
Hy die laaste sê oor alle dinge het. 
Wanneer Hy ’n besluit neem, dan is 
dit so – niemand kan dit verander 
nie, selfs nie eens die dood nie. Hy 
is die grootste Koning, omdat die 
Vader (wat alles gemaak het) Hom 
Koning gemaak het. 

Jesus Christus is ons Priester, ons 
Profeet en ons Koning en daarom 
moet ons sê: “Alle eer aan U, o 
Christus, die ewig heerlike Koning, 
die gekruisigde en opgestane 
Middelaar en die ewige Woord.”

Groete, ds. Henning

Elísa word ’n profeet (1 Konings 19:19-21)

Ons noem Hom Christus, omdat Hy deur die Vader aangewys is as Verlosser. Hy 
is deur die Heilige Gees gesalf tot ons hoogste Profeet (wat die Vader aan ons 
bekend gemaak het), tot ons enigste Hoëpriester en tot ons ewige Koning. Jesus 
se ampsnaam is Christus en beteken “Gesalfde”; verder is sy Hoëpriesterskap 
ook apart en ver verhewe bo die priesterskap van Aäron. Hy is ook nie soos die 
aardse konings wat tydelik in hul posisies regeer en dan sterf nie, maar Hy is vir 
ewig Koning en regeer tot in alle ewigheid.

Aarde • Aäron • Apart • Beeste • Bekend • Bloed • Bokke • Bygeloof • Christus 
Dien • Dood • Duiwel • Enigste • Genade • Gesalf • Getoon • Getriomfeer  
Groot • Heengewys • Heers • Hemelvaart • Hoogste • Ingetree • Koning 

Letterlik • Mense • Offerlam • Ouds • Profeet • Reg • Satan • Siekte • Skape 
Slaaf • Sonde • Sterwe • Vader • Verhewe • Verhouding • Verstand • Volk • Wet

PROFEET, PRIESTER EN KONING

JESUS IN DIE TEMPEL
Die jare het vinnig verbygegaan 
en Jesus het gegroei totdat hy 
’n groot seun was. Partykeer het 
Hy saam met die ander kinders in 
Násaret gespeel en ander kere het 
Hy sy pa met houtwerk gehelp. Al 
is Hy die Koning en Redder, het Hy 
soos ’n gewone mens geword om 
ons te kom help.

Josef en Maria was gewoond 
om elke jaar met die Pasga na 
Jerusalem op te gaan, sodat hulle 
God saam met die ander Jode by 
die tempel kon aanbid. Toe Jesus 
twaalf jaar oud geword het, kon 
Hy vir die eerste keer saamgaan. 
Dit was vir hulle baie spesiaal om 
tempel toe te gaan.

Hulle het hul beste klere aangetrek. 
Maria het ook vir hulle genoeg 

padkos vir die lang pad ingepak. 
Hulle het nie karre of busse gehad 
om in te ry nie. Hulle moes stap 
of op donkies ry. Meestal het dit 
vyf dae gevat om van Násaret af 
tot by Jerusalem te stap. Gelukkig 
het hulle dit nie alleen gedoen nie. 
Daar het baie familie en vriende 
saam met hulle gestap. Soos wat 
hulle nader aan Jerusalem gekom 
het, het hulle groep al groter 
geword. Baie mense wou vir die 
Pasga tempel toe gaan.

Al was die mense moeg, was hulle 
almal baie opgewonde en bly. Dit 
was lekker om al die vriende en 
familie weer te sien. Die lekkerste 
was om saam met almal God 
se Pasga te vier. Hulle harte 
was vrolik. Hulle het ook mooi 
psalms gesing.

Al was hulle bly, was daar ook dinge 
wat hulle hartseer gemaak het. Oral 
het hulle Romeinse soldate gesien. 
Dit het hulle herinner dat hulle nie 
vry was nie en dat daar ’n koning 
oor hulle regeer het wat nie vir God 
geken het nie. Hulle wou baie graag 
vry wees. Hulle wou graag ’n koning 
hê wat God saam met hulle dien. 
Hulle het nie geweet dat Jesus, die 
groot Koning, tussen hulle was nie.

Op die vyfde dag het hulle 
Jerusalem daar in die verte gesien. 
Dit was ’n mooi stad waar die Here  
wonderlike dinge gedoen het. Hulle 
het daaroor ook gesing.

Toe hulle by Jerusalem se poorte 
ingaan, het hulle eers by die tempel 
gestop. Daar het die priesters die 
lammetjies wat hulle vir die offers 
gebring het, geoffer. Daarna het 
’n spesiale ete gevolg waar hulle 
van die vleis en brood geëet het. 
Dit was wonderlik om te weet dat 
al die sonde wat hulle gedoen het, 
vergewe is en dat hulle saak met die 
Here reg was. Hulle het ook daar by 
die tempel tot die Here gebid.

Hierdie fees het sewe dae 
lank aangehou en daarna het 
almal weer na hulle huise toe 
teruggegaan – Maria en Josef ook. 
Die kind Jesus was nie by hulle nie. 
Hulle het gedink dat Hy dalk saam 
met die ander kinders stap.

Maar toe hulle Hom vir ’n hele 
dag nie gesien het nie, het hulle 
naderhand bekommerd begin 
raak. “Het jy vir Jesus gesien?” 
het hulle vir almal gevra. Niemand 
het hom gesien nie. Hulle kon 
Hom nêrens kry nie! “Miskien is 
Hy nog in Jerusalem” het hulle 
vir mekaar gesê en haastig begin 
terugstap. Ná drie dae se soek, het 
hulle Hom uiteindelik gekry. Maria 
het Hom gesien waar Hy tussen 
die Skrifgeleerdes sit – Hy het 
met hulle oor die dinge van God 
gepraat! Hy het vir hulle vrae gevra 
en ook vir hulle antwoorde gegee. 
Die geleerde manne was verbaas 
omdat die kind Jesus so baie 
geweet het.

Josef en Maria was baie bly toe 
hulle Hom kry, maar hulle was 
ook ’n bietjie kwaai. “Hoekom 
het jy dit gedoen?” het Maria vir 
Jesus gevra. Hy het baie vir sy 
ma omgegee. Daarom het Hy 
haar met baie liefde geantwoord: 
“Hoekom het julle na my gesoek? 
Het julle nie geweet dat ek met 
die dinge van my Vader besig 
moet wees nie?” Maria en Josef 
het sy woorde nie mooi verstaan 
nie, maar Jesus het saam met 
hulle terug huis toe gegaan, soos 
’n gehoorsame seun. God se 
Gees het die Here Jesus baie slim 
en wys gemaak en die Vader se 
genade was met Hom.

Die bedoeling is nie dat Christene duisende reëls moet probeer nakom 
nie – dit is mos wat die Fariseërs gedoen het toe hulle so vreeslik 

met die Here Jesus gestry het. John Bunyan, ’n diep gelowige man wat 
in die 17de eeu geleef het, het die Christen se lewe ’n pelgrimstog (’n reis 
wat jy vir jou geloof aflê) genoem. As pelgrims, moet ons besef dat ons 
eindbestemming nie hier op aarde is nie – ons is op pad hemel toe.

Ek moet darem ook verduidelik dat God nie wil hê dat ons net “toeriste” 
in hierdie lewe moet wees nie – met ander woorde, ons mag nie net die 
lekker dinge geniet, terwyl ons die probleme rondom ons ignoreer nie. 
God wil hê ons moet, soos ons van punt tot punt in ons lewe beweeg, 
van sy liefde en genade aan almal rondom ons getuig. 

Hy wil juis hê dat ons dit op drie maniere moet doen, naamlik as profete, 
as priesters en as konings. Dit geld vir alle Christene, of jy ’n skoolkind, ’n 
student, ’n werkende persoon of ’n pensionaris is. Die Heidelbergse Kate-
gismus verduidelik dit so: Jesus is jou Profeet, Priester en Koning (v/a 31), 

DIE GELOWIGE IS OOK
PROFEET, 
PRIESTER EN 
KONING …
Mense vra gereeld hoe ons as Christene 
moet lewe. Ons vra so ’n vraag omdat 
ons nie altyd mooi seker is oor hoe 
’n Christen se lewe moet lyk nie. Ons weet 
(meestal) wat ons nié moet doen nie, maar die 
vraag bly: “Wat moet ons dan nou wel doen?”

daarom moet jy as Christen vir Jesus navolg (v/a 32). Dit beteken dat jy 
sommige van die dinge wat die Here Jesus doen, ook moet gaan doen.

Ons het in die eerste artikel klaar verduidelik wat ’n profeet, ’n priester en 
’n koning is. Nou kan ons kyk wat dit vir ons daaglikse lewe beteken:

As profete moet ons God se stem aan almal rondom ons, so goed 
as wat ons kan, hoorbaar maak. Die Here Jesus sê mos dat ons 
soos lig moet wees. Ek en jy moet God se lig (God se gedagtes) 
op alles rondom ons laat skyn (hoe Hy daaroor dink). Wanneer 
iemand nie seker oor ’n saak is nie, moet ek en jy die een wees 
wat God se lig op die saak laat skyn. Die Here Jesus sê ook dat 
ons soos sout moet wees. Ons moet dít wat ons in die Bybel leer, 
deel maak van alles wat ons doen, amper soos wanneer jy sout op 
jou kos gooi om dit ’n lekker smaak te gee. Dit is hoe ek en jy as 
profete moet lewe.

As priesters moet ons namens ander mense voor God gaan staan 
en vir hulle bid. Ons moet dus by God vir hulle intree. Maar ons 
moet ook namens God daardie selfde mense bystaan. Ons moet 
God se liefde en genade nie net aan hulle oordra met ons woorde 
nie, maar ook met ons dade. 

Laastens, as konings, moet ons God se geregtigheid toepas. Ons 
kan nie sê iets is reg as dit verkeerd is nie, of dat iets verkeerd is, 
as dit reg is nie. Ons moet ook dít wat reg is, help beskerm – baie 
keer sal mense eerder aan ’n leuen vashou, omdat dit makliker is 
as om na die waarheid te luister. Dan moet ek en jy dit wat waar 
is, help beskerm – selfs al is dit nie maklik nie. Ons moet ook 
oor die sonde in ons lewens regeer, sodat dit nie baasspeel oor 
ons nie.

As pelgrims moet ons elke geleentheid wat ons kry, aangryp om ander 
mense, soos die Here Jesus dit op aarde gedoen het, as profete, priesters 
en konings te dien. 

